
«Հայաստանի Հանրապետության տնտեսական քաղաքականության 2023-2030 թվականների հայեցակարգը հաստատելու մասին» ՀՀ կառավարության որոշման նախագծի 
	1. ՀՀ աշխատանքի և սոցիալական հարցերի նախարարություն
	21.11.2022 թ.

	
	N ՆՄ//29148-2022

	1. Նախագիծն ունի լրամշակման կարիք՝ ռազմավարության բովանդակությունը և կառուցվածքը պետք է համապատասխանեն ՀՀ վարչապետի N 1508 – Լ որոշման «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ» հավելվածի պահանջներին: Մասնավորապես՝ ներկայացված փաստաթղթում բացակայում են․
· Ռազմավարական նպատակների, դրանցից բխող ուղղակի, միջանկյալ ու վերջնական արդյունքների հստակ հիերարխիան (արդյունքային շղթան),
· Վերաբերելի և չափելի արդյունքային ցուցանիշները՝ ելակետային և թիրախային արժեքներով,
· Մոնիթորինգի և գնահատման մեխանիզմի (ՄԳ պլան կամ տրամաբանական շրջանակ) նկարագրությունը, որը կչափի ռազմավարության իրականացման առաջընթացը,
· Գործողությունների ծրագիրը,
· Ֆինանսական գնահատականը։ 
· Ժամանակահատվածը, որի ընթացքում ռազմավարությունը պետք է իրականացվի

	   Ընդունվել է մասամբ 
 Հաշվի առնելով այն հանգամանքը, որ ներկայացվող ռազմավարությունը սահմանում է հիմնական գերակայությունները, պետական բյուջեի վրա ազդեցութան նշված որոշմամբ սահմանված պահանջները կներառվեն սույն ռազմավարությունից բխող գործողությունների ծրագրին, որտեղ կնշվեն առանձին միջոցառումները, ինչպես նաև դրանց համար պահանջվող ֆինանսավորման ծավալները։













Ընդունվել է մասամբ
Քանի որ ներկայացվում է Հայեցակարգի հաստատման որոշում, ժամկետ նշված չէ
 
	 

	2. Հետևելով միջազգային և հայաստանյան լավագույն պրակտիկային՝ առաջարկում ենք ավելացնել նաև․
· Ռիսկերի գնահատման բաժին՝ «ռիսկերի մատրիցա» գործիքի օգտագործմամբ․ օրինակը տե՛ս այստեղ՝ https://habr.com/ru/post/533628/։ Առավել պրակտիկ օրինակ կարող եք գտնել Աշխատանքի և սոցիալական պաշտպանության 2022-2026թթ․ ռազմավարության հավելված 1-ի էջ 65-ում՝ https://www.e-draft.am/projects/4655/about:
· Առկա հիմնախնդիրների համապարփակ նկարագրություն՝ օգտագործելով SWOT կամ PESTLE վերլուծության գործիքները․ օրինակները տե՛ս այստեղ՝ https://anau.am/wp-content/uploads/2019/10/met-gorciq.pdf և https://isc.am/hy/inner/332
	  Ընդունվել է մասամբ
Չվիճարկելով առաջարկվող գնահատականների խնդիրը և հաշվի առնեելով այն հանգամանքը, որ նախագծում ներառված են հիմնական գերակա ուղղոթյունները, ըստ առանձին հիմնախնդիրների ռիսկերի գնահատման և SWOT վերլուծությունները կներառվեն սույն ռազմավարության ընդունումից հետո վերջինիս իրականացմանն ուղղված առանձին ծրագրերի նախագծերում։

	

	3. Գերակայություն 1. Նախագծի 16-րդ կետի «աշխատանքի հավասար պայմաններ և միջոցներ» արտահայտությունը հանել, քանի որ վերջինս հստակ չէ և յուրաքանչյուր կոնկրետ դեպքում կարող է տարբեր ընկալվել։
	  Ընդունվել է

	

	4. Գերակայություն 5. Կապիտալի հասանելիության բարձրացում բաժնի 49-րդ կետը լրացուցիչ հիմնավորման (հստակեցման) կարիք ունի։
	 Ընդունվել է 

	

	5. Գերակայություն 8. Սոցիալական ոլորտների տնտեսական բաղադրիչի ձևավորում և զարգացում բաժնում առաջարկում ենք անդրադարձ կատարել նաև երեխաների հիմնահարցերի ոլորտին՝ հաշվի առնելով նշյալ ոլորտում տնտեսական զարգացման ռազմավարության մշակման խիստ կարևորությունը՝ կյանքի դժվարին իրավիճակում հայտնված երեխաների իրավունքները պաշտպանելու հարցում, ինչպես նաև տնտեսական զարգացման ռազմավարության մեջ առաջարկում ենք ներառել կանանց տնտեսական հզորացման և կարողությունների զարգացմանն ուղղված ծրագրերի իրականացումը։
	 Ընդունվել է մասամբ
 Հարկ է նշել, որ Գերակայություն 8-ում ներառված ռազմավարական մոտեցումները բովանդակային առումով միտված են նաև ՀՀ աշխատանքի և սոցիալական հարցերի նախարարության կողմից առաջարկվող հարցերի լուծմանը։ Մասնավորապես 65-րդ կետում նշված է, որ կմշակվեն առանձին ոլորտների տնտեսական զարգացման ռազմավարություններ, ինչը ենթադրում է, որ նշված ռազմավարությունները ոչ միայն տնտեսական, այլ նաև սոցիալական ազդեցություններ կունենան, այդ թվում նաև կանանց տնտեսական հզորացմանը և կարողությունների զարգացմանը։ 
Ինչ վերաբերում է երեխաների իրավունքների պաշտպանությանը, միանգամայն ընդունելով դրա անհրաժեշտությունը, գտնում ենք, որ այն բովանդակային առումով դուրս է սույն ռազմավարության շրջանակներից և առավելապես վերաբերելի է աշխատանքի և սոցիալական հարցերի ու արդարադատության ոլորտներին։

	

	2.  ՀՀ պաշտպանության նախարարություն
	08.08.2022թ.

	
	N ՊՆ/510/5548-2022

	1. Ի պատասխան 2022թ. նոյեմբերի 9-ի Ձեր №01/17961-2022 գրության տեղեկացնում եմ, որ պաշտպանության նախարարությունում ուսումնասիրվել է «Հայաստանի Հանրապետության տնտեսական քաղաքականության ռազմավարության» նախագիծը, որի վերաբերյալ նկատառումներ և առաջարկություններ չկան: 

	Ընդունվել է 
	 

	3. ՀՀ արտակարգ իրավիճակների նախարարություն
	18.11.2022թ.

	
	N 01/06.1/7907-2022

	1. Տեղեկացնում եմ, որ Հայաստանի Հանրապետության տնտեսական քաղաքականության ռազմավարության նախագծի վերաբերյալ Արտակարգ իրավիճակների նախարարությունն առաջարկություններ չունի:



	Ընդունվել է 

	4. ՀՀ շրջակա միջավայրի նախարարություն
	01.08.2022թ

	
	N 1/01.8/14872-2022

	1. «Ընդհանուր դրույթներ» գլխի 6-րդ կետի «հողային և ջրային ռեսուրսների արդյունավետ օգտագործման» բառերը փոխարինել «բնական ռեսուրսների արդյունավետ օգտագործման» բառերով։

	Ընդունվել է


	2. 15-րդ կետի.
1) 1-ին ենթակետի «կրթության» բառից հետո ավելացնել «(այդ թվում՝ էկոլոգիական կրթության)» բառերը,
2) 8-րդ ենթակետը «զբոսաշրջություն» բառից հետո լրացնել «, բնապահպանություն» բառով։
	Ընդունվել է


	3. 15-րդ կետը լրացնել հետևյալ բովանդակությամբ նոր ենթակետով.
«ողջամիտ բնօգտագործմանն ու մարդու կյանքի ու առողջության համար անվտանգ շրջակա բնական միջավայրի ապահովմանը նպատակաուղղված էկոլոգիական գիտելիքների տարածում։»
	Ընդունվել է


	4. Գերակայություն 2.-ում 21 և 25 կետերը կրկնվում են։

	Ընդունվել է 

	5. 25-րդ կետը շարադրել նոր խմբագրությամբ.
«25. Տնտեսական զարգացման քաղաքականությունը միտված է լինելու շրջակա միջավայրի պահպանությանը, կլիմայի բացասական ազդեցության մեղմմանն ու հարմարվողականության մեծացմանը, բնական պաշարների կայուն կառավարմանը և արդյունավետ օգտագործմանը։»
	Ընդունվել է 


	6. Գերակայություն 3-ի.
1) 30-րդ կետի «բնական ռեսուրսների (հանքային ջրեր, բուժիչ ցեխեր) պահպանմանն ու բարելավմանը» բառերը փոխարինել «բնական ռեսուրսների օգտագործմանը, պահպանմանն ու բարելավմանը» բառերով։
2) 33-րդ կետը խմբագրել հետևյալ բովանդակությամբ.
 «33. Շարունակաբար ընդլայնել ոռոգվող հողերի ընդհանուր մակերեսը, մասնավորապես՝ խթանելով ջրամբարաշինությունը, ոռոգման համակարգերի վերանորոգումն ու նոր համակարգերի կառուցումը, արդի ջրախնայող տեխնոլոգիաների ներդրումը։»։
	 Ընդունվել է 


	7. Գերակայություն 4-ի 41-րդ կետը լրացնել նոր  նոր նախադասությամբ. «Կներդրվի էկոպիտակավորման գործընթաց՝ բնապահպանական առավելության չափանիշերին համապատասխան արտադրանքի կամ ծառայության համար»։
	Ընդունվել է


	8. Գերակայություն 7-ի վերնագիրը շարադրել հետևյալ կերպ. «Կայուն զարգացում, կանաչ տնտեսություն և կլիմայի փոփոխություն»,
1) 61-րդ կետի 1-ին ենթակետը շարադրել հետևյալ կերպ՝ «էներգետիկ վերափոխում՝ նվազեցնելով կլիմայի փոփոխության ազդեցությունը»,
2) 63-րդ կետում «1) մեկ շնչի հաշվով օգտագործվող բնական ռեսուրսների ծավալի նվազեցում (ԿԶՆ 12.2)» ենթակետի բառերը փոխարինել հետևյալ բառերով «1) ապահովել բնական պաշարների կայուն կառավարումն և արդյունավետ օգտագործումն (ԿԶՆ 12.2)»։
	Ընդունվել է




	9. 64-րդ կետի 1-ին մասում «կոյուղաջրերի» բառը փոխարինել «կեղտաջրերի» բառով, իսկ «հավաքման» բառը՝ «կեղտաջրերի տեղափոխման, հավաքման և մաքրման» բառերով։
	Ընդունվել է


	10. 64-րդ կետի 4-րդ մասը շարադրել հետևյալ բովանդակությամբ.
«արտադրողի ընդլայնված պատասխանատվություն» սկզբունքի ներդնում և շրջակա միջավայրի պահպանության տնտեսական մեխանիզմների կատարելագործում»։







	Ընդունվել է

	5. Արտաքին գործերի նախարաություն
	28.07.2022թ.

	
	N   1106/52744-22

	1. 1-ին կետում  «Հայաստանի Հանրապետության սոցիալ–տնտեսական  զարգացմանն ու առաջխաղացմանը։» բառերը փոխարինել  Հայաստանի Հանրապետության սոցիալ–տնտեսական կայուն զարգացմանն ու առաջխաղացմանը» բառերով։ 
	Ընդունվել է

	

	2. 30-րդ կետի «բնակվելու համար համապատասխան ենթակառուցվածքների և ստեղծմանն ու զարգացմանը» եզրույթի համար անհրաժեշտ է լրացուցիչ պարզաբանում
	Ընդունվել է

	 

	3. 44-րդ կետը «Կզարգացվեն ու կխորացվեն բազմավեկտոր համագործակցությունը Եվրասիական տնտեսական միության, Եվրոպական միության, Առևտրի համաշխարհային կազմակերպության, ինչպես նաև է ՄԱԿ-ի առևտրային և տնտեսական կառույցների և մարմինների (UNECE, UNCITRAL, UNCTAD, UNESCAP, UNIDO, FAO, և այլն) հետ» կետը շարադրել հետևյալ խմբագրությամբ․ ․«Կզարգացվեն ու կխորացվեն բազմավեկտոր համագործակցությունը Եվրասիական տնտեսական միության, Եվրոպական միության, Առևտրի համաշխարհային կազմակերպության, ինչպես նաև է ՄԱԿ-ի առևտրային և տնտեսական կառույցների և տարածաշրջանային հանձնաժողովների (UNECE, UNCITRAL, UNCTAD, UNESCAP, UNIDO, FAO, WFP, IFAD և այլն) հետ։»


	 Ընդունվել է 

	

	6. ՀՀ կրթության, գիտության, մշակույթի և սպորտի նախարարություն
	16.11.2022թ.

	
	            N 01/21/29057-2022

	1. 3-րդ կետի 1-ին նախադասությունից հանել «վերափոխման» բառը, «դեմոկրատական» բառը փոխարինել «ժողովրդավարական» բառով
	 Ընդունվել է 
	 

	2. 11-րդ կետի 4-րդ ենթակետը շարադրել հետևյալ կերպ.
[bookmark: _Hlk120111016]«մարդկային կապիտալի որակավորման ոչ լիարժեք համապատասխանություն տնտեսության պահանջներին»
	  Ընդունվել է 

	

	3. 66-րդ, 68-րդ և 69-րդ կետերը վերաշարադրել՝ ավելի ըմբռնելի լինելու նպատակով:

	 Ընդունվել է
	

	7. ՀՀ արդարադատության նախարարություն

	16.11.2022 թ.

	
	N  /10.2/50616-2022

	1. Վերոնշյալի կապակցությամբ, հարկ եմ համարում տեղեկացնել, որ նշյալ գրությանը կից ներկայացված է Հայաստանի Հանրապետության տնտեսական քաղաքականության վերաբերյալ ռազմավարությունը, որում թեև առկա է «ՆԱԽԱԳԻԾ» բառը, այնուամենայնիվ վերջինս չի հանդիսանում իրավական ակտի նախագիծ՝ նկատի ունենալով, որ այն իրենից ներկայացնում է հաջորդականությամբ շարադրված նպատակներ և խնդիրներ, տնտեսական զարգացման գերակայությունները սահմանող՝ ռազմավարության ընդհանուր նկարագիր և չի հանդիսանում «Նորմատիվ իրավական ակտերի մասին» օրենքի իմաստով իրավական ակտի նախագիծ: 
Հիմք ընդունելով վերոգրյալը, տեղեկացնում եմ, որ Արդարադատության նախարարությունը պատրաստակամ է իր իրավասությունների շրջանակում ներկայացնելու առաջարկություններ և դիտողություններ՝ իրավասու մարմնի կողմից «Նորմատիվ իրավական ակտերի մասին» օրենքին համապատասխան մշակված իրավական ակտի նախագիծը Կառավարության 2021 թվականի փետրվարի 25-ի թիվ 252-Լ որոշմամբ սահմանված կարգով կարծիքի ներկայացվելու դեպքում:  


	  Ընդունվել է 
	 

	8.   ՀՀ արդարադատության նախարարություն 

	12.12.2022 թ.

	
	N  01/27.2/55320-2022

	1. «Հայաստանի Հանրապետության տնտեսական քաղաքականության 2023-2027 թվականների ռազմավարությունը հաստատելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) հաստատվող հավելվածում (այսուհետ՝ Հավելված) առկա հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, որի համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:

	Ընդունվել է 
	 

	2. Հավելվածում առկա «օրենսդրական դաշտ», «նորմատիվ-իրավական դաշտ» և «իրավական դաշտ» ձևակերպումներն անհրաժեշտ է վերանայել՝ նկատի ունենալով այն հանգամանքը, որ գործող օրենսդրությամբ նման հասկացություններ նախատեսված չեն:
	 Ընդունվել է 
	

	3. Հավելվածի գլուխներն անհրաժեշտ է համարակալել՝  նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի դրույթները, որոնց համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:

	  Ընդունվել է 
	

	4. Հավելվածի 2-րդ կետում անհրաժեշտ է ճիշտ հիշատակել Կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 8-րդ և 18-րդ հոդվածի 6-րդ մասերի դրույթները, որնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:

	  Ընդունվել է 
	

	5. Հավելվածի ողջ տեքստում կետերի չհամարակալված ենթակետերն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	  Ընդունվել է 
	

	6. Հավելվածում առկա ծանոթագրության տեքստերն անհրաժեշտ է նախատեսել առանձին կետերի տեսքով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 21-րդ հոդվածի 1-ին մասի կարգավորումը, որի համաձայն՝ Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:

	 Ընդունվել է 
	

	7. Հավելվածում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:

	 Ընդունվել է 
	

	8. Հավելվածի 14-րդ կետում անհրաժեշտ է հստակեցնել «էական բարեփոխումներ» ձևակերպումը:
	 Ընդունվել է 
	

	9. Միաժամանակ, հարկ ենք համարում նշել, որ Նախագծին կից պետք է առկա լինի «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան հիմնավորում, որով կսահմանվեն կարգավորման ենթակա ոլորտը կամ խնդիրը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ինչը հնարավորության կտա լիարժեք կերպով գնահատելու նախագծերով ներկայացվող կարգավորումները: 





	  Ընդունվել է
	

	9. ՀՀ առողջապահության նախարարություն
	15.11 2022 թ.

	
	N ԱԱ/11/27256-2022

	1. Դիտողություններ և առաջարկություններ չկան
	 Ընդունվել է 

	10. Տարածքային կառավարման և ենթակառուցվածքների նախարարություն
	08.12. 2022 թ.

	
	N ԳՍ/15.3/32172-2022

	1. նախագծի 5-րդ կետի վերաբերյալ տեղեկացնում ենք, որ ներկայումս մշակման փուլում է գտնվում Հայաստանի տարածքային զարգացման ռազմավարությունը, որն իր մեջ ներառում է նաև տնտեսական զարգացման բաղադրիչներ։ Հաշվի առնելով վերոգրյալը՝ առաջարկում ենք հանել 5-րդ կետը։
	  Չի ընդունվել

  Չվիճարկելով այն հանգամանքը, որ  «Հայաստանի տարածքային զարգացման ռազմավարությունը» ներառելու է նաև տնտեսական զարգացման բաղադրիչներ, այնուամենայնիվ գտնում ենք, որ տնտեսական բաղադրիչների զարգացումը լայն շրջանակ է ընդգրկում: Այս առումով հատկապես կարևորում ենք ըստ մարզերում սոցիալական ոլորտների տնտեսական բաղադրիչների   վերհանումը և դրանց զարգացման ուղղությամբ առանձին ռազմավարությունների մշակումը՝ ելնելով տվյալ մարզի սոցիալ–տնտեսական զարգացման առանձնահատկություններից։ 

	2. նախագծի 64-րդ կետի 2-րդ պարբերությունը խմբագրել՝ «կոյուղաջրերի մաքրման, իսկ գյուղական վայրերում նաև հավաքման համակարգերի կառուցման ծրագրերի մշակումը և կյանքի կոչումը՝ ապահովելով երկարաժամկետ կայունություն ճիշտ գնային քաղաքականության և «աղտոտողը վճարում է» սկզբունքի կիրառման միջոցով։» բառերը փոխարինելով «Ջրահեռացման և կեղտաջրերի մաքրման, իսկ գյուղական բնակավայրերում նաև ապակենտրոցաված և տեղական մաքրման համակարգերի կառուցման ծրագրերի մշակումը և իրականացումը՝ ապահովելով երկարաժամկետ կայունություն ճիշտ գնային քաղաքականության և «աղտոտողը վճարում է» սկզբունքի կիրառման միջոցով,» բառերով։
	Ընդունվել է


	2.   նախագիծը հայեցակարգային է, չի համապատասխանում ՀՀ վարչապետի 30.12.2021թ. թիվ 1508-Լ որոշմամբ սահմանված ռազմավարությունների մշակման, ներկայացման և հսկողության իրականացման մեթոդական հրահանգի դրույթներին. 
	Ընդունվել է մասամբ
Ներկայացվող ռազմավարությունը սահմանում է հիմնական գերակայությունները, իսկ պետական բյուջեի վրա ազդեցութան նշված որոշմամբ սահմանված պահանջները վերաբերելի կլինեն սույն ռազմավարությունից բխող գորոծությունների ծրագրին, որտեղ կնշվեն առանձին միջոցառումներ, ինչպես նաև դրանց համար պահանջվող ֆինանսավորման ծավալները։ 

	3. նախագծով չի ներկայացվել առաջարկվող գերակայությունների վերլուծությունը և անհրաժեշտությունը։ Նախագծով  ներկայացված են միայն գործողությունները, որոնք անհրաժեշտ իրականացնել, սակայն պարզ չէ թե ում կողմից և ինչպես պետք է իրականացվեն դրանք և ինչ ժամկետներում.  
	Ընդունվել է մասամբ
Սահմանված գերակայությունների անհրաժեշտության առումով հայտնում  ենք, որ գերակայությունները նկարագրված են հնարավորինս լայն շրջանակով և համապատասխան գործողություններով, որոնք կնպաստեն դրանց։
Գործողությունների իրականացման կոնկրետ մարմինների անվանումները կներառվեն ներկայացված Ռազմավարության ընդունումից հետո Ռազմավարությունից բխող ռազմավարական ծրագրում՝ ըստ առանձին միջոցառումների և ժամկետի։

	4. փաթեթից բացակայում է համապատասխան որոշման նախագիծ, որով կհաստատվի Հայաստանի Հանրապետության տնտեսական քաղաքականության ռազմավարությունը։
	 Ընդունվել է 

	5. հիմք ընդունելով Վարչապետի 2021 թվականի դեկտեմբերի 30-ի թիվ 1508-Լ որոշումը՝ ռազմավարական փաստաթղթերը պետք է պարունակեն փաստաթղթում նշված նպատակներին հասնելու ճանապարհների, գործողությունների կամ միջոցառումների նկարագրությունը՝ հիմնավորելով այդ գործողությունների հստակ կապը նախատեսվող արդյունքների հետ: Դրանք կարող են փաստաթղթին կցվել հավելվածի տեսքով՝ հստակ նշելով, թե միջոցառումը, գործողությունը ռազմավարական որ նպատակի իրագործմանն է ուղղված, կամ նկարագրվել փաստաթղթի տեքստային մասում՝ յուրաքանչյուր ռազմավարական նպատակի հիմնավորման, ակնկալվող արդյունքի հետ միաժամանակ։
	Չի ընդունվել   
Ներկայացվող ռազմավարությունը սահմանում է հիմնական գերակայությունները, իսկ պետական բյուջեի վրա ազդեցութան նշված որոշմամբ սահմանված պահանջները վերաբերելի կլինեն սույն ռազմավարությունից բխող գործողությունների ծրագրին, որտեղ կնշվեն առանձին միջոցառումներ, ինչպես նաև դրանց համար պահանջվող ֆինանսավորման ծավալները։


	6. պետական եկամուտների և ծախսերի վրա ազդեցություն ենթադրող բոլոր ռազմավարություններին կից կազմվում են ռազմավարական փաստաթղթի տիտղոսաթերթեր, որում, որպես կանոն, ներկայացվում է ամփոփ տեղեկատվություն ռազմավարական փաստաթղթի անվանման, մշակող մարմնի, կարգավիճակի (նոր/վերանայված ծրագիր), մշակման հիմքերի, պետական ծախսերի վրա ազդեցության գնահատականի, ընդգրկման ժամանակահատվածի, ներառված ոլորտների, նպատակների և կատարողական ցուցանիշների վերաբերյալ: Ռազմավարական փաստաթուղթը պարտադիր պետք է ունենա տիտղոսաթերթ, որը, համաձայն վերը նշված որոշման, ի լրումն ՀՀ օրենսդրությամբ սահմանված այլ փաստաթղթերի, հանդիսանում է շրջանառության մեջ դրվող ռազմավարական փաստաթղթի նախագծի անբաժան մասը: Ընդ որում, նշված որոշմամբ ռազմավարական փաստաթղթի տիտղոսաթերթի օրինակելի ձևը կցված է:
	  Ընդունվել է

	7. Ընդհանուր դրույթներ բաժնի 5-րդ կետը շարունակել հետևյալ շարադասությամբ, որոնք փոխկապակցված կլինեն մարզերի 2017-2025թթ. զարգացման ռազմավարություններին։
	 Ընդունվել է 


	8. Գերակայություն 2, 22-րդ  պարբերության 3-րդ տողում ապահումը բառը խմբագրել ապահովումը։

	 Ընդունվել է 

	9. Գերակայություն 3, ա) 34-րդ պարբերության ՀՀ քաղաքների և գյուղերի բառերը փոխարինել վարչատարածքային նոր՝ համայնքների և բնակավայրերի միավորներով,
բ) 35-րդ պարբերության 1-ին տողի ,,,բնակարանաշինությունը բառից հետո ավելացնել հետևյալ՝ կխրախուսվի հատկապես մարզերի քաղաքային բնակավայրերում բառակապակցությունը։

	  Ընդունվել է 

	10. Ռազմավարության նախագծի ԸՆԴՀԱՆՈՒՐ ԴՐՈՒՅԹՆԵՐ բաժնի 5-րդ կետի՝ կմշակվեն առանձին մարզերի տնտեսական զարգացման ռազմավարություններ արտահայտությունը վերաձևակերպել հետևյալ կերպ՝ կմշակվեն մարզերի տնտեսական զարգացման ռազմավարություններ։
	 Ընդունվել է


	11. Մարզերի տնտեսական զարգացման ռազմավարությունները մշակելիս, անհրաժեշտ է նկատի ունենալ այն հանգամանքը,  որ  մարզերն ունեն ՀՀ կառավարության կողմից հաստատված՝ 2017-25թթ զարգացման ռազմավարություններ։ Ուստի, նոր մշակվող տնտեսական զարգացման ռազմավարությունները պետք է համադրվեն մարզերի զարգացման ռազմավարությունների հետ, կամ ներառվեն դրանց մեջ և հաստատվեն ՀՀ կառավարության կողմից։ 
	 Ընդունվել է 

	12. [bookmark: _Hlk119942658]ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնի 15-րդ կետի առաջին ենթակետում,  մի դեպքում նշվում է՝ ակադեմիական քաղաք,  մի այլ դեպքում՝ ակադեմիական քաղաքներ։

	Ընդունվել է 

	13. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, որպես  15-րդ կետի ենթակետ, ավելացնել՝ - ՀՀ կառավարությունը նպատակադրում է՝ գյուղատնտեսական ու արհեստագործական միջին մասնագիտական կրթական հաստատությունների ցանցի ստեղծման միջոցով մարզերում և համայնքներում մասնագիտական ներուժի զարգացում։
	  Ընդունվել է 

	14. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, որպես  17-րդ կետի ենթակետ, ավելացնել՝ - ՀՀ կառավարությունը հետամուտ է լինելու եկամուտների հարկման առավել խրախուսող մեխանիզմների մշակման և կիրարկման միջոցով ջանքեր գործադրել՝ ձեռնարկությունները մայրաքաղաքից ու համեմատաբար մեծ քաղաքներից դեպի մարզեր ուղղորդելու համար, ինչպես նաև օրենսդրական փոփոխությունների և եկամուտների հարկման առավել խրախուսող մեխանիզմների միջոցով՝  էականորեն ցածր արդյունք (կլիմայական պայմանների, հողային ռեսուրսների սակավության, ոռոգման կազմակերպման անհնարինության կամ այլ պատճառներով) ապահովող բնակավայրերում նպաստել ու աջակցել վերամշակող փոքր ձեռնարկությունների, կամ մեծ ձեռնարկությունների մասնաճյուղերի հիմնման գործընթացին, ինչը կարող է խթան հանդիսանալ այդ բնակավայրերի կայուն զարգացման համար։
	  Ընդունվել է 

	15. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, որպես 31-րդ կետի ենթակետ, ավելացնել՝-Կառավարությունը տարբեր գործիքակազմերի միջոցով ջանքեր կգործադրի խթանելու մարզերում այնպիսի լոգիստիկ կենտրոնների հիմնմանը, որոնց գործառույթները ուղղված կլինեն գյուղատնտեսական առաջնային արտադրանքի մթերմանը, վերամշակող ձեռնարկությունների հետ համագործակցությանը, ինչպես նաև արտահանման նպատակով մեծածախ վաճառքի կազմակերպմանը։
	  Ընդունվել է 

	16. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, 33-րդ կետում վերախմբագրել երաշխավորել ամեն մշակվող հողատարածքի ոռոգման ջուրը արտահայտությունը, քանի որ ռեսուրսային և մնացած առումներով դրա իրականացումը տեսանելի ապագայում անհնար է։                        
	  Ընդունվել է 
  

	17. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, 34-րդ կետը վերախմբագրել, քանի որ ՀՀ կառավարության 2021-2026 թվականների գործունեության միջոցառումների ծրագրով, նման մեծածավալ քաղաքաշինական ծրագրերի (բացառությամբ ակադեմիական քաղաք-ի) նախագծում և կառուցում նախատեսված չէ։ 

	     Ընդունվել է մասամբ
Պարզաբանում․ 34-րդ կետում բերված են նպատակադրումներ, որոնք կարող ենք հետագա տարիներին ներառվել ՀՀ կառավարության միջոցառումների ծրագրում 

	18. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, 41-րդ կետի առաջին պարբերությունը վերախմբագրել հետևալ կերպ՝ -Գյուղատնտեսական ապրանքների համար օրգանական սերտիֆիկացման մատչելիության բարձրացման նպատակով՝ այդ ոլորտում փորձառություն ունեցող տեղական և միջազգային կազմակերպությունների հետ համագործակցությամբ, նպաստել սերտիֆիկացնող կազմակերպությունների հիմնմանը և մրցակցային միջավայրի ձևավորմանը։

	 Ընդունվել է մասամբ

 Առաջարկվող պարբերությունը դրվել է որպես 41-րդ կետի շարունակություն

	19. ՏՆՏԵՍԱԿԱՆ ԶԱՐԳԱՑՄԱՆ ԳԵՐԱԿԱՅՈՒԹՅՈՒՆՆԵՐ բաժնում, 42-րդ կետի համար ավելացնել ենթակետ՝ թե ի՞նչ գործիքակազմով  պետք է իրականացվի համայնքներում մասնագիտական ներուժի զարգացումը և նշել, թե ո՞ր ոլորտներն են հանդիսանում առաջնահերթություններ։
	Ընդունվել է մասամբ
 42-րդ կետում նշված են հիմնական գործողությունները։ Գործիքակազմը և ոլորտները կներառվեն սույն ռազմավարությունից բխող ծրագրում և դրան կից միջոցառումներում
  

	11. ՀՀ ֆինանսների նախարարություն
	27.12 2022թ.

	
	N 01/9-2/22751-2022

	1. Ռազմավարությունը ներառում է Հայաստանի Հանրապետության սոցիալ–տնտեսական զարգացման ու առաջխաղացման տեսլականն ու գերակայությունները՝ հիմք ընդունելով ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N1902-Լ որոշումը։ Սակայն վերջին տարիներին տեղի ունեցած զարգացումները (համավարակ, արցախյան հակամարտություն, ռուս-ուկրաինական պատերազմ) և դրանց սոցիալ-տնտեսական ազդեցությունները ձևավորել են նոր տնտեսական իրողություններ՝ առաջ բերելով նոր տնտեսական հնարավորություններ և սպառնալիքներ, որոնք հաշվի չեն առնված Նախագծում։ Բացի այդ, ներկայացված չէ տնտեսության ներկա իրավիճակի, խնդիրների և հնարավորությունների վերաբերյալ վերլուծությունն ու գնահատականները, ինչը հնարավորություն կտար քննարկել Նախագծով առանձնացված ուղղությունների և նախատեսվող գործողությունների նպատակահարմարությունն ու առաջնահերթությունը։ Ուստի առաջարկում ենք նախ իրականացնել տնտեսության համալիր ախտորոշում՝ բացահայտել տնտեսության ուժեղ և թույլ կողմերը, հնարավորությունները և սպառնալիքները, որից հետո ախտորոշման արդյունքների հիման վրա ձևավորել ՀՀ տնտեսական քաղաքականության ռազմավարություն։
	 Ընդունվել է ի գիտություն

   

	2. Միաժամանակ Նախագծում, ըստ էության, հստակորեն բացահայտված չէ ՀՀ տնտեսական զարգացման մոդելը։ Արդյո՞ք այն հիմնված է արտահանմանն ուղղված տնտեսական աճի մոդելի (export-led growth) վրա, որն այսօր ՀՀ տնտեսական զարգացման հրամայական է։ Մյուս կողմից սահմանափակ ռեսուրսների պարագայում շեշտադրվում են բազմաթիվ միջոցառումներ՝ նախատեսելով խթանել միաժամանակ արտահանումը, զարգացնել բնակարանային շինարարությունն ու ենթակառուցվածքները և այլն: Մյուս կողմից նախատեսվում է բարձրացնել ՓՄՁ գործունեության դերը միաժամանակ նպատակ ունենալով բարձրացնել տնտեսության արտադրողականությունը: Բացի այդ, Նախագիծը նախատեսում է նաև բազմաթիվ միջոցառումներ, որոնք ենթադրում են պետական բյուջեից ծախսեր և պահանջում են ֆինանսավորում։ Արդյունքում տպավորություն է ստեղծվում, որ Նախագիծը մշակվել է անսահմանափակ ռեսուրսների առկայության ենթադրության հիման վրա։

	  Ընդունվել է 

 

	3. Միևնույն ժամանակ, Նախագծում համակարգված բացահայտված չեն գերակա համարվող ոլորտների ընտրության չափանիշները, ինչպես նաև հնարավորինս հստակ և չափելի արդյունքային թիրախները՝ ներկայացված թվային տեսքով, որոշակի հենանիշի կամ ժամանակահատվածի նկատմամբ, որը հնարավորություն կտա մշտադիտարկման ենթարկել դրանց իրագործումը:  Առաջարկում ենք նաև առաջնորդվել top-down մոտեցմամբ, որը կբացահայտի տնտեսության զարգացման մոդելը, գերակայությունները և առկա խնդիրների լուծման ու առաջադրվող հստակ/չափելի թիրախներին հասնելու տեսլականը, մեխանիզմներն ու ուղղությունները: Բացի այդ, Նախագծի մշակումը պետք է հենվի առկա հարկաբյուջետային սահմանափակումների վրա, որոնք բխում են միջնաժամկետում ՀՀ կառավարության պարտքի բեռի նվազման առանցքային թիրախից: Այլապես, ներկայիս տեսքով հասկանալի չէ, թե ինչպիսի հստակ գործիքներով և միջոցառումներով պետք է լուծվեն ՀՀ կառավարության տնտեսական զարգացման քաղաքականության որոշմամբ հաստատված թիրախների ապահովմանը խոչընդոտող հիմնախնդիրները, և արդյոք դրանք համադրելի են ներկայիս և սպասվող ֆինանսական և տնտեսական կարողությունների հետ: Բացի այդ, Ռազմավարության տարբեր միջոցառումների մասով նախատեսվում են պետության կողմից խրախուսումներ, լրացուցիչ խթանների տրամադրում, հարկային բարեփոխումներ, պետական աջակցության այլ գործիքներ, սակայն չի ներկայացվում վերջիններիս ապահովման համար անհրաժեշտ ֆինանսավորման չափը, ինչը հնարավորություն չի ընձեռում Նախագիծը դիտարկել բյուջեի հնարավորությունների տեսանկյունից։ 

	 Ընդունվել է մասամբ

Ռազմավարությամբ նախանշված են հիմնական տնտեսական թիրախները, որոնք ներառված են նաև ՀՀ կառավարության 2021-2022 թվականների գործունեության ծրագրում, հետևապես վերոնշյալ ծրագրի հաստատմամբ ըստ էության հաշվի են առնվել   հարկաբյուջետային սահմանափակումները։
Ինչ խոսք, սույն Ռազմավարության իրականացումը ևս հենվելու է առկահնարավոր ռեսուրսների վրա՝ այդ թվում հաշվի առնելով հարկաբյուջետային սահմանափակումները։ 
Միաժամանակ, կրկին նշենք, որ Ռազմավարության ընդունումից հետո համապատասխան ծրագրերում կներկայացվեն ըստ առանձին ուղղությունների անհրաժեշտ ռեսուրսները, ինչը համահունչ կլինի հնարավորություններին և կամ կնախանշվեն թե մարդկային և թե ֆինանսական հնարավոր աղբյուրները։


	4. 17-րդ կետով, մասնավորապես, առաջարկվում է սահմանել, որ ՀՀ կառավարությունը հետամուտ է լինելու եկամուտների հարկման առավել խրախուսող մեխանիզմների մշակման և կիրարկման միջոցով ջանքեր գործադրել՝ ձեռնարկությունները մայրաքաղաքից ու համեմատաբար մեծ քաղաքներից դեպի մարզեր ուղղորդելու համար, ինչպես նաև օրենսդրության փոփոխությունների և եկամուտների հարկման առավել խրախուսող մեխանիզմների միջոցով՝ էականորեն ցածր արդյունք (կլիմայական պայմանների, հողային ռեսուրսների սակավության, ոռոգման կազմակերպման անհնարինության կամ այլ պատճառներով) ապահովող բնակավայրերում նպաստել ու աջակցել վերամշակող փոքր ձեռնարկությունների, կամ մեծ ձեռնարկությունների մասնաճյուղերի հիմնման գործընթացին, ինչը կարող է խթան հանդիսանալ այդ բնակավայրերի կայուն զարգացման համար։
	Վերոգրյալի կապակցությամբ հայտնում ենք հետևյալը.
1. ՀՀ կառավարությունը կարևորում է խոշոր քաղաքներից դուրս գտնվող համայնքներում ներդրումային միջավայրի բարելավումն ու գործարար ակտիվության մակարդակի բարձրացումը: Այդ մասին է վկայում ՀՀ կառավարության օրենսդրական նախաձեռնությամբ ՀՀ Ազգային Ժողովի կողմից ընդունված՝ «Սահմանամերձ բնակավայրերում իրականացվող գործունեությունը հարկերից ազատելու մասին» ՀՀ օրենքը, որով ՀՀ կառավարության հաստատած ցանկում ներառված՝ մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերում իրականացվող գործունեության մասով տրվել են լայն շրջանակի հարկային արտոնություններ:
1. Միաժամանակ, գտնում ենք, որ այդպիսի համայնքներում ներդրումային միջավայրի բարելավման ու գործարար ակտիվության մակարդակի բարձրացման նպատակով հարկային արտոնությունների տրամադրման քաղաքականությունը պետք է լինի հավասարակշռված, որպեսզի մի կողմից չխաթարվեն հարկման արդարության ու հավասարության սկզբունքները, մյուս կողմից՝ չստեղծվեն հարկումից չարամտորեն խուսափելու հնարավորություններ՝ դրանով իսկ խեղաթյուրելով ու իմաստազրկելով արտոնյալ հարկային քաղաքականության իրականացումը:
1. Բացի այդ, գտնում ենք, որ ՀՀ մարզերում ներդրումային միջավայրի պակաս գրավիչ լինելը բացառապես հարկային գործոնով պայմանավորելը հիմնավոր չէ, քանի որ ՀՀ հարկային համակարգը հարկի դրույքաչափերը, հարկային հաշվառման և հարկային վարչարարության իրականացման ընթացակարգերը և այլն ներդրումների իրականացմանը նպաստելու առումով չի զիջում տարածաշրջանի այլ երկրների հարկային համակարգերին: Այդ մասին է վկայում այն հանգամանքը, որ ներկայումս նույնպես բազմաթիվ են Հայաստանի Հանրապետության ամբողջ տարածքում հաջողությամբ իրականացված և իրականացվող ներդրումային ծրագրերը:
1. 	Խնդրո առարկա համայնքներում եկամուտների հարկման առավել արտոնյալ պայմանների սահմանման արդյունքում միևնույն գործունեությամբ զբաղվող, սակայն տարբեր տարածաշրջաններում փաստացի գործունեություն իրականացնող տնտեսավարող սուբյեկտների միջև կստեղծվեն հարկման անհավասար պայմաններ, ինչը չի բխում հարկման արդարացիության ու հավասարության սկզբունքից: Հարկ է նկատել, որ այդ ռիսկերը առկա են նաև «Սահմանամերձ բնակավայրերում իրականացվող գործունեությունը հարկերից ազատելու մասին» ՀՀ օրենքի դեպքում: Այդուհանդերձ, հաշվի առնելով օրենքի առջև դրված նպատակների կարևորությունը և այն, որ օրենքի շրջանակներում ընդգրկվելու են շատ սահմանափակ թվով համայնքներ, նման ռիսկերը կառավարելի են:
1. Միաժամանակ, հայտնում ենք, որ նոր հարկային արտոնյալ կարգավորումների սահմանումը հակադրվում է ներկա փուլում ՀՀ կառավարության կողմից իրականացվող՝ հայտարարված հարկային քաղաքականությանը: Մասնավորապես, ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած՝ ՀՀ կառավարության ծրագրի 6.8-րդ բաժնի չորրորդ պարբերության 3-րդ կետի համաձայն՝ հանրային ռեսուրսների կառավարման արդյունավետությունն ու հասցեականությունը բարձրացնելու և այդ ռեսուրսները հանրօգուտ ու համապետական նշանակություն ունեցող ծրագրերի վրա ծախսելու, ինչպես նաև հարկաբյուջետային կայունությունն ապահովելու նպատակով քայլեր են իրականացվելու հարկային եկամուտների ընդլայնման ուղղությամբ:
Հարկ է նկատել նաև, որ ՀՀ կառավարության ծրագրի 6.8-րդ բաժնի չորրորդ պարբերության համաձայն` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի:
Հաշվի առնելով վերոգրյալը` առաջարկում ենք Նախագծի 17-րդ կետից հանել հարկային արտոնություններ նախատեսող դրույթները:

	  Ընդունվել է 


	5. 1-ին գերակայությունում («Մարդկային կապիտալի զարգացում և գիտելիքահենք տնտեսություն») մարդկային կապիտալի զարգացումը հիմնականում կապվում է կրթության հետ՝ առանց առաջնահերթությունների հստակեցման։ Մեր կարծիքով այստեղ պետք է հստակեցնել, թե ինչ տնտեսական առաջնահերթությունների ուղղությամբ պետք է զարգացնել մարդկային կապիտալը և կրթել հանրությանը: Հայտնում ենք նաև, որ մարդկային կապիտալի զարգացումը և արտադրողականության աճը պայմանավորված են ինչպես կրթական, այնպես էլ առողջական կապիտալի զարգացմամբ։ Սրանով պայմանավորված՝ առաջարկում ենք Նախագծում սահմանել նաև որակյալ կրթական և առողջապահական ծառայությունների հասանելիությանն ուղղված հստակ նպատակներ:

	  Ընդունվել է մասամբ
 Կրթական և առողջապահական ծառայությունների հասանելիությանը, ապա գտնում ենք, որ դրանք առավել նպատակահարմար է դիտարկել ոլորտային ռազմավարություններում

	6. 15-րդ կետում նշված «գիտության ոլորտի ֆինանսավորման կտրուկ աճը, նպատակ դնելով առաջիկա 3-5 տարում այն հասցնել պետական բյուջեի ծախսերի 4%-ի, համեմատելի զարգացած երկրների միջին մակարդակի կեսի հետ» բառակապակցությունը առաջարկում ենք հանել, նկատի ունենալով, որ ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված ՀՀ կառավարության 2021-2026 թվականների գործունեության ծրագրի կատարումն ապահովող միջոցառումների ցանկի համաձայն ակնկալվում է մշակել «Հայաստանի Հանրապետության գիտության ոլորտի զարգացման 2022-2026 թվականների ռազմավարական ծրագիրը և դրա իրականացման միջոցառումների ժամանակացույցը հաստատելու մասին» ՀՀ կառավարության որոշման նախագիծը /26.5 ենթակետ/, որտեղ կամրագրվեն ՀՀ գիտական և գիտատեխնիկական գործունեության բնագավառում 2022-2026 թվականներին իրականացվելիք պետական քաղաքականության հիմնական ուղղությունները, նպատակները, այդ նպատակների ձեռքբերմանն ուղղված մարտավարությունները, առկա մարտավարություններին համապատասխան միջոցառումների և արդյունքների գնահատման առանցքային ցուցանիշները: 
	  Ընդունվել է մասամբ
Կետը խմբագրվել է հետևյալ կերպ՝  «գիտության ոլորտի ֆինանսավորման կտրուկ աճը, նպատակ դնելով առաջիկա 3-5 տարում այն հասցնել համեմատելի զարգացած երկրների միջին մակարդակի առնվազն կեսին» 
 



	7. 16-րդ կետով սահմանվում է, որ «ՀՀ կառավարությունը հետամուտ է լինելու ջանքեր գործադրել համախառն ազգային արդյունքի ձևավորման գործում առավելագույն թվով մարդկանց ներգրավման ուղղությամբ»։ Կարծում ենք, որ ՀՀ կառավարության համար առաջնահերթ պետք է լինի համախառն ներքին արդյունքի ձևավորման խրախուսումը, այսինքն՝ ՀՀ տնտեսական տարածքում ստեղծվող արդյունքը, այլ ոչ թե մեր ռեզիդենտների կողմից օտարերկրյա պետություններում ստեղծվող արդյունքը։ Այդ կապակցությամբ առաջարկում ենք նշված, ինչպես նաև 17-րդ կետերում «ազգային արդյունքը» փոխարինել «ներքին արդյունք» բառակապակցությամբ։
	  Ընդունվել է 

	8. 35-րդ կետով սահմանվում է, որ «Առանձնահատուկ ուղղություն կհամարվի բնակարանաշինությունը՝ հետամուտ լինելով կառուցել տարեկան երկու միլիոն քառակուսի մետր միջազգային ստանդարտներին համապատասխանող բնակարանային ֆոնդ»։ Այս կապակցությամբ նախ անհասկանալի է բնակարանաշինության որպես գերակա ուղղություն դիտարկելը, ինչպես նաև ոլորտի համաֆինանսավորման նպատակը՝ հաշվի առնելով, որ վերջին տարիների ոլորտը ցուցաբերում է բավականին բարձր տնտեսական ակտիվություն, ինչպես նաև գործում է եկամտային հարկի հետվերադարձի համակարգը։ Մյուս կողմից հիմնավորման կարիք ունի տարեկան 2 մլն քառակուսի մետր բնակարանային ֆոնդի կառուցման թիրախավորումը՝ հաշվի առնելով, որ վերջին տարիներին կառուցվող բնակարանային ֆոնդը չի գերազանցել տարեկան 300,000 քառ. մետրը (2021թ.՝ 273,254 քառ. մետր, 2020թ.՝ 189,868 քառ. մետր, 2019թ.՝ 234,128): Միաժամանակ չի նշվում, թե նման տեմպով բնակարանային ֆոնդի կառուցումը քանի տարի է տևելու, արդյոք գնահատված է բնակարանային ֆոնդի կարիքը՝ ըստ մարզերի և ինչպիսին է լինելու բնակարանաշինության տարածքային տեղաբաշխումը (Երևանում, մարզերում)։ Այս առումով առաջարկում ենք ներկայացնել վերը նշված թիրախի հիմքում ընկած հաշվարկ-հիմնավորումները, պետական բյուջեի ծախսերի վրա ազդեցության գնահատումը համաֆինանսավորման համատեքստում և հարկաբյուջետային սահմանափակումների պայմաններում, ինչպես նաև հստակեցնել բնակարանաշինության տեղաբաշխումը՝ ելնելով տարածքային համաչափ զարգացման պահանջից։ 

	   Ընդունվել է



	9. Նույն կետում առաջարկվում է սահմանել նաև, որ «…կստեղծվեն պետության և մասնավորի կողմից համաֆինանսավորվող բնակելի շենքերի վերանորոգման ֆոնդեր, որոնցից ներդրումներ կկատարվեն շենքերի ընդհանուր օգտագործման հատվածների վերանորոգման նպատակով:»։ Առաջարկում ենք հանել նշված դրույթը, նկատի ունենալով ՀՀ քաղաքացիական օրենսգրքի 164-րդ հոդվածը, համաձայն որի՝ սեփականատերը կրում է իրեն պատկանող գույքի պահպանման հոգսը, եթե այլ բան նախատեսված չէ օրենքով կամ պայմանագրով, ինչպես նաև «Բազմաբնակարան շենքի կառավարման մասին» ՀՀ օրենքը, որով կարգավորում է բազմաբնակարան շենքերի ընդհանուր բաժնային սեփականություն հանդիսացող գույքի կառավարման հարաբերությունները և սահմանում է բազմաբնակարան շենքի շինությունների սեփականատերերի ընդհանուր բաժնային սեփականության կառավարման կարգը, կառավարման ձևերը, շենքի կառավարման մարմինների իրավասությունները, դրանց կազմավորման, գործունեության, գործունեության դադարման կարգը, ինչպես նաև դրանց փոխհարաբերությունները պետական և տեղական ինքնակառավարման մարմինների ու կազմակերպությունների հետ:

	 Ընդունվել է 



	10. Հարկ է նաև նկատի ունենալ, որ պետությունը, ՀՀ կառավարության կողմից հավանությանը արժանացած տարբեր ծրագրերի շրջանակներում, աջակցություն է ցուցաբերում շենքերի ընդհանուր օգտագործման հատվածների վերանորոգման աշխատանքներին, այդ թվում՝ ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիոն ծրագրերի շրջանակներում՝ ՀՀ կառավարության 16.11.2006թ-ի N 1708-Ն որոշմամբ հաստատված ՀՀ պետական բյուջեից համայնքներին սուբվենցիաների տրամադրման կարգով սահմանված համաֆինանսավորման չափաբաժնին համապատասխան: Միաժամանակ պարզ չէ, թե ինչու է բնակարանային շինարարությունը քննարկվում ենթակառուցվածքների զարգացման գերակայությունում:

	 Ընդունվել է 


	11. Լրացուցիչ պարզաբանման և հստակեցման կարիք ունի 48-րդ կետում նշված «Կխթանվեն առանց լրացուցիչ վարկային միջոցների (excessive leverage) ներգրավման շահութաբերությունը բարձրացնելուն միտված ծրագրերը։ Սկզբնական փուլում հնարավոր է նաև պետական կապիտալով ձեռնարկությունների կառավարման հանձնումը այսպիսի ձեռնարկությունների, մասնավորապես վերջիններիս մուտքը ՀՀ տնտեսություն արագացնելու նպատակով» գործողությունը։ Հասկանալի չէ, թե արդյոք խոսքը գնում է ինչպես պետական, այնպես և մասնավոր ձեռնարկությունների մասին։ Ինչ սկզբունքով են ընտրվելու «այսպիսի» ձեռնարկությունները: Առաջարկում ենք քննարկել պետական մասնակցությամբ ընկերությունների կառավարման ընդհանուր տրամաբանությունը և մանդատների հստակությունը՝ այլապես «հանձնման» նպատակահարմարությունը բարդ է քննարկել: 

	 Ընդունվել է


	12. 49-րդ կետով սահմանվում է, որ «Կապիտալի շուկայի զարգացման տեսանկյունից կնախաձեռնվեն համապատասխան օրենսդրական փոփոխություններ: Մասնավորապես օրենսդրական փոփոխություններ կիրականացվեն նաև հարկային դաշտում՝ կենսաթոշակային համակարգում խնայողությունների ավելացման և դրանց ներհոսքը դեպի ներքին կապիտալի շուկա խրախուսելու համար»։ Այս կապակցությամբ հայտնում ենք, որ անհասկանալի է «կենսաթոշակային համակարգում խնայողությունների ավելացում» արտահայտությունը և վերջինս ունի լրացուցիչ պարզաբանման կարիք։ Մասնավորապես՝ արդյոք «կենսաթոշակային համակարգում խնայողությունների ավելացում» արտահայտությունը ենթադրում է վճարվող կուտակային կենսաթոշակային դրույքի ավելացում։ Մյուս կողմից, կարծում ենք, ներքին խնայողությունների աճի նպատակադրումը պետք է ելնի գործազրկության, անհավասարության, աղքատության կրճատման հստակ թիրախներից, որոնք ներկայացված ռազմավարության մեջ բացակայում են։ Միաժամանակ հայտնում ենք, որ ՀՀ կառավարության 2021-2026 թվականների ծրագրի 6.8-րդ բաժնի համաձայն՝ կապիտալի շուկայի զարգացմանը նպաստելու նպատակով դիտարկվելու են կապիտալի շուկայի հարկման կարգավորումները վերանայելու հնարավորությունները՝ վերացնելու կապիտալի շուկայի զարգացումը խոչընդոտող կարգավորումները։ Բացի այդ, պոտենցիալ թողարկողների և ներդրողների համար բարձրացվելու է արժեթղթերից ստացվող եկամուտների և կորպորատիվ շահույթի նկատմամբ կիրառելի հարկային կարգավորումների կանխատեսելիությունը։ Ուսումնասիրվելու են շահաբաժինների և տոկոսային եկամուտների հարկման մեխանիզմների տարբերությունները՝ ըստ անհրաժեշտության առաջարկելով փոփոխություններ։
Հաշվի առնելով վերոգրյալը, մասնավորապես այն, որ ՀՀ կառավարության ծրագրով կապիտալի շուկայի զարգացման նպատակով կենսաթոշակային համակարգում խնայողությունների ավելացման և դրանց ներհոսքը դեպի ներքին կապիտալի շուկա խրախուսելու համար հարկային օրենսդրության մեջ փոփոխություններ կատարելու ծրագրային դրույթ նախատեսված չէ, ինչպես նաև այն հանգամանքը, որ ՀՀ էկոնոմիկայի նախարարության ներկայացուցչի հետ կայացած աշխատանքային քննարկման ընթացքում չեն ներկայացվել խնդրո առարկա դրույթի մասով հարկային օրենսդրության մեջ կատարվելիք փոփոխությունների հնարավոր ուղղությունները՝ առաջարկում ենք Ռազմավարության 49-րդ կետը վերախմբագրել և սահմանել, որ կապիտալի շուկայի զարգացման տեսանկյունից կնախաձեռնվեն համապատասխան օրենսդրական փոփոխություններ:

	  Ընդունվել է 
Պարզաբանում․ 49-րդ կետը շարադրվել է հետևյալ կերպ․ « կապիտալի շուկայի զարգացման տեսանկյունից կնախաձեռնվեն համապատասխան օրենսդրական փոփոխություններ»:

	13. Վերախմբագրման անհրաժեշտություն ունի 52-րդ կետը՝ «Կխրախուսվեն հայաստանյան խոշոր և կայուն ընկերությունների կողմից, այդ թվում պետական և օտարերկրյա սեփական կապիտալով, պարտատոմսերի թողարկումը խրախուսելու համար։»։ Միաժամանակ, առաջարկում ենք հստակեցնել նաև խրախուսման մեխանիզմները՝ ֆիսկալ ռիսկի գնահատման տրամաբանության շրջանակներում։

	 Ընդունվել է մասամբ

[bookmark: _Hlk123214074]Խմբագրվել է հետևյալ կերպ․ «Կխրախուսվի հայաստանյան խոշոր և կայուն ընկերությունների կողմից (այդ թվում պետական և օտարերկրյա սեփական կապիտալով) պարտատոմսերի թողարկումը»: 
Խրախուսման մեխանիզմները կներառվեն Ռազմավարության իրականացման միջոցառումնեի ծրագրում



	14. 54-րդ կետով սահմանվում է, որ «ՀՀ կառավարությունն իր առաջ նպատակ է դնում առաջիկա տարիներին տարեկան 5 միլիարդ ԱՄՆ դոլարին համարժեք ներդրումներ ներգրավել»։ Ներդրումների առումով նման բարձր թիրախի սահմանումը ողջունելի է, սակայն կասկածելի է իրատեսականության առումով՝ հաշվի առնելով, որ վերջինս կազմում է 2022թ. սպասվող ՀՆԱ-ի շուրջ 30 տոկոսը։ Միաժամանակ նշենք, որ ՀՀ կառավարության ծրագրով թիրախավորվել է 2026թ. ներդրումներ/ՀՆԱ հարաբերակցությունը հասցնել 25 տոկոսի: Բացի այդ, հարկ է նշել, որ 2018-2021թթ. հիմնական միջոցներում ներդրումների ծավալը միջինում կազմել է շուրջ 2.3 մլրդ ԱՄՆ դոլար (ՀՆԱ շուրջ 17.2%-ը), ինչը ևս մեկ անգամ վկայում է ներդրումների ներկայացված թիրախի անիրատեսական լինելու մասին: Մյուս կողմից չի հստակեցվում, թե նշված թիրախը քանի տարվա համար է սահմանվում և որոնք են լինելու ներդրումների ֆինանսավորման աղբյուրները։

	  Ընդունվել է

	15. 58-րդ կետում լրացուցիչ պարզաբանման կարիք ունի ներդրումների ներհոսքը խրախուսելու նպատակով կառավարության կողմից ապահովագրության մեխանիզմի կիրառումը: Հակառակ պարագայում առաջարկում ենք նշված կետի վերջին ենթակետից հանել «ապահովագրություն և» բառերը:

	  Ընդունվել է մասամբ
Հանվել է «ապահովագրություն և» բառերը

	16. Նույն կետով առաջարկվում է սահմանել, որ ՀՀ ներդրումային ներհոսքը խրախուսելու նպատակով կմշակվի և կկիրառվի ներդրումների խթանման ճկուն և խթանող գործիքակազմ, ինչը մասնավորապես կներառի նոր գիտելիք և (կամ) ՀՀ տնտեսության միջին տեխնոլոգիականության ցուցանիշից բարձր տեխնոլոգիա ներմուծող հեղինակավոր ընկերությունների համար հարկային խրախուսող վերահսկելի մեխանիզմների մշակում և կիրառում, խոշոր ներդրումային ծրագրերի դեպքում անհրաժեշտ ենթակառուցվածքների ֆինանսավորում պետության կողմից, ինչպես նաև ապահովագրություն և պետական աջակցության համաձայնություններ։
Վերոգրյալի կապակցությամբ, նախ, հայտնում ենք, որ ներդրումային ներհոսքը խրախուսելու նպատակով նմանօրինակ՝ հարկային արտոնություններ տրամադրելու առաջարկություններ ՀՀ էկոնոմիկայի նախարարության կողմից ներկայացվել են նաև նախկինում, որոնց վերաբերյալ ներկայացնելով մի շարք դիտարկումներ և հիմնավորումներ առաջարկությունները մեր կողմից ընդունելի չեն համարվել: Այս առումով, առաջարկությունը նույնպես հայտնում ենք, որ նոր հարկային արտոնություններ տրամադրելու առաջարկությունը ընդունելի չէ, մասնավորապես, հաշվի առնելով հետևյալը.
1. նոր հարկային արտոնությունների տրամադրումը հակադրվում է ներկա փուլում ՀՀ կառավարության կողմից իրականացվող՝ հայտարարված հարկային քաղաքականությանը: Մասնավորապես ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած՝ ՀՀ կառավարության ծրագրի 6.8-րդ բաժնի չորրորդ պարբերության 3-րդ կետի համաձայն՝ հանրային ռեսուրսների կառավարման արդյունավետությունն ու հասցեականությունը բարձրացնելու և այդ ռեսուրսները հանրօգուտ ու համապետական նշանակություն ունեցող ծրագրերի վրա ծախսելու, ինչպես նաև հարկաբյուջետային կայունությունն ապահովելու նպատակով քայլեր են իրականացվելու հարկային եկամուտների ընդլայնման ուղղությամբ: Կրճատվելու են հասցեականություն չունեցող կամ ոչ արդյունավետ հարկային արտոնությունները, դրանց կիրառումն ու արդյունավետության գնահատումն իրականացվելու է համալիր խթանների և միջոցառումների շրջանակներում:
Այլ կերպ ասած՝ ներկա փուլում խնդիր է դրված ոչ միայն ձեռնպահ մնալ նոր հարկային արտոնությունների տրամադրումից, այլ նաև կիրառությունից հանել բոլոր այն հարկային արտոնությունները, որոնց կիրառությունը չի հիմնավորվում ծախսեր/օգուտներ հարաբերակցության տեսանկյունից։
Հարկ է նկատել նաև, որ համաձայն ՀՀ կառավարության ծրագրի 6.8-րդ բաժնի չորրորդ պարբերության` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի: Այդ առումով, անհրաժեշտ է առաջիկա տարիներին առավելագույնս ձեռնպահ մնալ հարկային արտոնություններ սահմանող օրենսդրական առաջարկություններ քննարկելուց՝ հաշվի առնելով այն հանգամանքը, որ արդեն հիմա կարելի է արձանագրել, որ նոր հարկային արտոնություններ սահմանելու դեպքում ռիսկային է լինելու հարկեր/ՀՆԱ ցուցանիշի՝ Կառավարության ծրագրային մակարդակի ապահովումը,

1. յուրաքանչյուր նոր հարկային արտոնության տրամադրում ենթադրում է հարկային եկամուտների կորուստ, հետևաբար նաև՝ կրթության, գիտության, մշակույթի, պաշտպանության, առողջապահության, գյուղատնտեսության, սոցիալական ապահովության, բնապահպանության և այլ հանրօգուտ ոլորտներում չկատարված բյուջետային ծախսեր: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու հետևաբար նաև՝ ավելի արդյունավետ է, ակնհայտ է դառնում, որ հարկային արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից,

1. որևէ տնտեսավարող սուբյեկտի հասցեական հարկային արտոնությունների տրամադրումը չի բխում հարկման արդարության ու հավասարության սկզբունքներից, իսկ հարկային քաղաքականության շրջանակներում խտրական մոտեցումների ցուցաբերումը տնտեսության մեջ առողջ մրցակցությունը խաթարելու իրական ռիսկեր է առաջացնում: Մասնավորապես, առաջարկության ընդունման դեպքում կարող է ստացվել այնպես, որ նույն գործունեությունն իրականացնող տարբեր տնտեսավարող սուբյեկտների նկատմամբ կիրառվում են հարկման տարբերակված մոտեցումներ,

1. բացի այդ, որևէ տնտեսավարող սուբյեկտի հարկային արտոնության տրամադրումն ինչպես արտոնությունից օգտված տնտեսավարող սուբյեկտների մոտ, այնպես էլ այլ տնտեսավարող սուբյեկտների մոտ առաջացնում է նմանատիպ կամ նոր հարկային արտոնություններից ապագայում նույնպես օգտվելու սպասումներ, ինչի արդյունքում ներկայացվում են հարկային արտոնություններ տրամադրելու նոր առաջարկներ,

1. հայտնում ենք նաև, որ ազգային տնտեսության մրցունակության և ներդրումային գրավչության բարձրացման համար հարկային քաղաքականության մասով վերջին տարիներին իրականացվել են մի շարք համակարգային քայլեր: Մասնավորապես, խոսքը վերաբերում է շահութահարկի և եկամտային հարկի դրույքաչափերը նվազեցնելուն, շահութահարկի կանխավճարների համակարգը փոխելուն: Ավելին, հարկ է նկատել, որ նոր ներդրումներ կատարող ընկերություններին աջակցելու նպատակով հարկային և մաքսային օրենսդրություններով սահմանված են մի շարք արտոնություններ՝ ուղղված ներդրումների հետ գնման ժամանակահատվածը կրճատելուն, կազմակերպությունների շրջանառու ֆինանսական միջոցները համալրելուն, ներդրումների շրջանակներում առանց լրացուցիչ հարկային և մաքսային պարտավորությունների սարքավորումներ ներմուծելուն, նոր աշխատատեղերի ստեղծումը խթանելուն և այլն,

1. «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ 2001 թվականի հունիսի 29-ի ՀՕ-195-Ն օրենքով սահմանված են մի շարք ապրանքատեսակներ (հիմնականում ներդրումային նշանակություն ունեցող), որոնց՝ ավելացված արժեքի հարկ վճարող համարվող կազմակերպությունների և անհատ ձեռնարկատերերի կողմից ներմուծումն ազատված է ԱԱՀ-ից: Բացի այդ, ՀՀ կառավարության 2015 թվականի սեպտեմբերի 17-ի թիվ 1118-Ն որոշման համաձայն՝ գերակա ոլորտում իրականացվող ներդրումային ծրագրի շրջանակներում բացառապես ՀՀ տարածքում օգտագործելու համար նախատեսված տեխնոլոգիական սարքավորումների, դրանց բաղկացուցիչ ու համալրող մասերի, հումքի և նյութերի ներմուծումն ազատվում է ներմուծման մաքսատուրքից:
Հաշվի առնելով վերոգրյալը՝ կրկին հայտնում ենք, որ նոր հարկային արտոնություններ տրամադրելու առաջարկություններն ընդունելի չեն և առաջարկում ենք նշյալ կետից հանել խնդրո առարկա ընկերությունների համար հարկային խրախուսող վերահսկելի մեխանիզմների մշակում և կիրառում նախատեսող դրույթները:

	  Ընդունվել է


	17. 60-րդ կետով սահմանվում է, որ «Կարևորվելու է պետական օժանդակությունից օգտվելու հավասար պայմանների ապահովումը։ Մասնավորապես վարկերի սուբսիդավորման ծրագրերը պետք է նախատեսեն հավասար պայմաններ, ոչ միայն ապագայում ներդրումներ իրականացնող տնտեսավարողների համար, այլ նաև ոչ վաղ անցյալում նույն տնտեսական ճյուղում առանց սուբսիդավորման արդեն կատարված ներդրումների համար։ Հակառակ դեպքում վերջինների կապիտալի արժեքը մնում է ավելի բարձր և եկամտաբերությունը ավելի ցածր, առաջացնելով անհավասար պայմաններ»։ Այս կապակցությամբ առաջարկում ենք հստակեցնել «ոչ վաղ անցյալ» արտահայտությունը, ինչպես նաև արդեն իսկ գործող վարկային ծրագրերի լրացուցիչ սուբսիդավորման անհրաժեշտությունը։ Մասնավորապես, թե քանի տարի է նախատեսվում հետ գնալ արտոնությունը տարածելու համար։ Մյուս կողմից պարզ չէ, ինչ հիմնավորմամբ պետք է օժանդակել նաև արդեն իսկ կայացած և սուբսիդավորման կարիք չունեցող կազմակերպություններին, ինչը նույնպես կարևոր է պետական միջոցների արդյունավետ ծախսման տեսանկյունից։ Արդեն իսկ վարկային ծրագրերից օգտվող շահառուներին պետական միջոցներով լրացուցիչ սուբսիդավորման տրամադրման նպատակն անհասկանալի է՝ շուկան արդեն իսկ պատրաստակամություն է ցուցաբերել որոշակի ծրագրերի վարկավորման տեսանկյունից, ինչ լրացուցիչ արժեք է ստեղծում պետության լրացուցիչ ներգործությունը։ Ավելին, հետադարձ սուբսիդավորումը կարող է ստեղծել  ծրագրերի արհեստական հավասարեցման վտանգ: Առաջարկում ենք հստակեցնել վարկերի սուբսիդավորման սկզբունքները և ընդհանուր տրամաբանությունը:

	 Ընդունվել է 
 

	18. 62-րդ կետով մասնավորապես, առաջարկվում է սահմանել, որ մասնավոր հատվածում գիտահետազոտական աշխատանքները, գյուտարարությունն ու նորարարությունը խրախուսելու նպատակով պատենտների առևտրայնացումից ստացվող եկամուտների հարկման առավել խրախուսող մեխանիզմների (patent box) մշակում և կիրարկում:
Վերոգրյալի կապակցությամբ, հայտնում ենք, որ դեռևս Կառավարության ծրագրի նախագծի քննարկման փուլում ՀՀ էկոնոմիկայի նախարարության կողմից ներկայացված նույն ծրագրային դրույթի վերաբերյալ հայտնել էինք, որ ներկայացված առաջարկության բովանդակությունը բավարար մանրամասնությամբ բացահայտված չէ: Միևնույն ժամանակ, հայտնել էինք, որ եթե նախատեսվում է այս ծրագրային դրույթն իրականացնելու արդյունքում գյուտարարության ոլորտի մասով նախատեսել նոր հարկային արտոնություններ, ապա նշել էինք, որ հարկային արտոնությունների շրջանակի ընդլայնումը չի բխում ՀՀ կառավարության ծրագրով նախատեսված՝ հարկային քաղաքականությանը վերաբերող ծրագրային ուղղություններից: Բացի այդ, հայտնել էինք նաև, որ գյուտարարության ոլորտի մասով հարկային արտոնությունների սահմանումը կարող է հակադրվել BEPS ծրագրի շրջանակներում ՀՀ ստանձնած պարտավորություններին, քանի որ նման գործառնությունների համար հարկային արտոնությունների առկայությունը որպես կանոն տնտեսավարող սուբյեկտների կողմից օգտագործվում է հարկումից խուսափելու տարբեր մեխանիզմների կիրառության համար:
Հաշվի առնելով վերոգրյալը՝ առաջարկում ենք Նախագծից հանել խնդրո առարկա դրույթը:


	  Ընդունվել է


	19. 69-րդ կետում նշված է, որ «Կկարևորվեն համապատասխան նոր ենթակառուցվածքների ստեղծումը և առկաների բարելավումը, ոլորտներում ֆինանսական ռեսուրսների հոսքի ապահովումը (ինչպես պետական և մասնավոր, այնպես էլ՝ օտարերկրյա  ներդրումների ներգրավմամբ)։», հասկանալի չէ, թե ինչ ենք փորձում ասել:  
Ընդհանուր առմամբ, Ռազմավարությունում առկա են բազմաթիվ նմանատիպ՝ պետական միջոցների տրամադրում ենթադրող գործողություններ, սակայն որևէ կերպ չի քննարկվում դրանց տրամադրման նպատակահարմարությունը կամ թիրախավորվող արդյունքը։ Ավելին, նման ընդհանուր ձևակերպումներով Նախագծի ընդունումը կարող է հանգեցնել կառավարության, որպես ոչ վստահելի գործընկերոջ ընկալման ձևավորմանը և փաստացի հանդիսանում է «անվերջ» անուղղակի պայմանական պարտավորությունների ստանձնում: 
Հաշվի առնելով վերոգրյալը՝ հայտնում ենք, որ Նախագիծը կարիք ունի լրացուցիչ հիմնավորման և լրամշակման:
	 Չի ընդունվել
 Գտնում ենք, որ գործող ենթակառուցվածքների բարելավումն ու նոր ենթակառուցվածքների ստեղծման գործընթացում կարևոր է պետության մասնակցությունը՝ համապատասխան կապիտալ ծախսերի իրականացմամբ։ Միաժամանակ 69-րդ կետում կարևորել ենք ոչ միայն պետության, այլ նաև մասնավոր հատվածի և օտարերկրյա ներդրողների մասնակցությունը

	12. ՀՀ վարչապետի աշխատակազմ

	03.01.2023թ.

	
	N  02/08.1/1681-2023

	1. Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, իսկ նախաբանում նշված նորմերը չեն կարող որպես այդպիսին դիտարկվել, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	    Չի ընդունվել

Նախագծում բերված են ՀՀ օրենքների նորմերը՝ «Հիմք ընդունելով Հայաստանի Հանրապետության Սահմանադրության 146-րդ հոդվածի 4-րդ մասը և «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասը»

	2. Առաջարկում ենք Հավելվածի 66-րդ կետում՝ «շեշտադրում է իրականացվելու սոցիալական ոլորտների՝ առողջապահության, կրթության, արդարադատության, մշակույթի և սպորտի» ձևակերպման մեջ հանել «արդարադատության» բառը կամ անհրաժեշտության դեպքում փոխարինել «գիտության» բառով:

	  Ընդունվել է 

	3. Հաշվի առնելով, որ Նախագծի հիմնավորման համաձայն՝ Նախագիծը ներկայացված է ի կատարումն ՀՀ կառավարության 2022 թվականի նոյեմբերի 18-ի N 1902-L որոշման 1-ին կետի 1-ին ենթակետով նախատեսված «Տնտեսական զարգացման քաղաքականության մշակում և իրականացում  «Տնտեսական զարգացման քաղաքականությունը հաստատելու մասին» ՀՀ կառավարության որոշման հաստատում» միջոցառման, առաջարկում ենք Նախագծի բովանդակությունը համապատասխանեցնել ՀՀ կառավարության 2022 թվականի նոյեմբերի 18-ի N 1902-L որոշման 1-ին կետի 1-ին ենթակետի պահանջներին:

	 Ընդունվել է մասամբ
Փաստաթղթի բովանդակությունը համապատասխանում է 2022 թվականի նոյեմբերի 18-ի N 1902-L որոշման 1-ին կետի 1-ին ենթակետի պահանջներին
 


	4. Նախագծով նախատեսվում են Հայաստանի Հանրապետության տնտեսության զարգացմանը միտված մի շարք գերակայություններ/գործողություններ՝ ի թիվս գիտելիքահենք տնտեսություն ձևավորմանը և մարդկային կապիտալի զարգացմանը, տեղեկատվական ենթակառուցվածքների արդիականացմանը և հավասարաչափ զարգացմանը, անվտանգ շրջակա բնական միջավայրի ապահովմանը, արտադրողականության բարձրացմանը, մարզերի տնտեսական զարգացմանը, սոցիալական ոլորտների տնտեսական բաղադրիչների զարգացմանը և այլն, մինչդեռ հստակեցված չէ, թե տվյալ գերակայությունները ո՞ր մարմնի կողմից, ինչպե՞ս, ի՞նչ միջոցներով և ի՞նչ ժամկետներում են իրականացվելու:
5. Պարզաբանված չէ, թե սույն տեսքով հայեցակարգի ընդունման դեպքում ի՞նչ գործնական խնդիրներ են լուծվելու և շոշափելի արդյունքներ են գրանցվելու, որին հնարավոր չէր հասնել առանց նշված ակտի ընդունման:

	Ընդունվել է մասամբ 
   
Հայեցակարգի ընդունումը հենք կհանդիսանա դրան  հաջորդող ոլորտային տնտեսական քաղաքականությունների մշակման համար՝  որտեղ կբերվեն առաջարկվող հարցադրումների պատասխանները






 Ընդունվել է մասամբ
Հայեցակարգի ընդունումը հենք կհանդիսանա դրան  հաջորդող ոլորտային տնտեսական քաղաքականությունների ռազմավարության մշակմանը՝  որտեղ կբերվեն առաջարկվող հարցադրումների պատասխանները


	6. Նախագիծը կրում է խիստ ընդհանրական բնույթ. դրանում բացակայում են արդյունքային ցուցանիշները, ֆինանսական գնահատականը, ֆինանսավորման աղբյուրները: 

	    Ընդունվել է մասամբ
Հայեցակարգի ընդունումը հենք կհանդիսանա դրան  հաջորդող ոլորտային տնտեսական քաղաքականությունների ռազմավարության մշակմանը՝  որտեղ կբերվեն առաջարկվող հարցադրումների պատասխանները


	7. Առաջարկում ենք նաև նախագիծը համաձայնեցնել Կենտրոնական բանկի, Պետական եկամուտների կոմիտեի և Քաղաքաշինության կոմիտեի հետ:


	  Ընդունվել է 

	13. ՀՀ պետական եկամուտների կոմիտե
	31.01.2023թ․

	
	N  03/3-1/5978-2023

	1. Նախագծով հաստատվող հայեցակարգի 21-րդ կետում որպես արտադրողականության բարձրացմանն ուղղված քաղաքականության առանցքում դրված առաջնահերթություն նշված է հետևյալը. «հարկային/մաքսային արտոնությունների տրամադրմամբ խրախուսել տեխնոլոգիական բարդ պրոցեսով և հավելյալ արժեքով արտադրանք ստեղծող ընկերությունների մուտքը Հայաստանի Հանրապետություն, որի միջոցով նոր գիտելիք և հմտություններ կներմուծվեն, կձևավորվեն և կյանքի կկոչվեն: Այս առումով հարկ է նշել, որ ՀՀ կառավարության հարկաբյուջետային քաղաքականությունը միտված չէ հարկային/մաքսային արտոնությունների տրամադրմանը, ավելին՝ ՀՀ կառավարության 18.08.2021թ. թիվ 1363-Ա որոշմամբ հաստատված ՀՀ կառավարության 2021-2026թթ. ծրագրով հարկաբյուջետային քաղաքականության առաջնահերթություններից սահմանվել է հասցեականություն չունեցող կամ ոչ արդյունավետ հարկային արտոնությունների կրճատումը՝ նախատեսելով գնահատել դրանց արդյունավետությունն ու կիրառել համալիր խթանների և միջոցառումների շրջանակներում: Միաժամանակ, հատկանշական է նաև հայեցակարգի 58-րդ կետը, որտեղ ի թիվս այլնի, նշված է, որ հարկային դաշտի հավասարությունն ապահովելու համար՝ ՀՀ կառավարությունը հետամուտ է լինելու հարկային համակարգի բարեփոխմանը՝ մասնավորապես վերացնելով չարդարացված արտոնությունները և ստվերային գործարքների համար պարարտ հող ստեղծող կարգավորումները, ինչը, կարծում ենք, որոշակիորեն հակասում է հայեցակարգի 21-րդ կետում ներկայացված դրույթին:
Հաշվի առնելով վերը նշվածը՝ առաջարկում ենք հայեցակարգից հանել հարկային/մաքսային արտոնության տրամադրման հետ կապված դրույթը:
	Ընդունվել է 

	2. Միաժամանակ, առաջարկում ենք հանել նաև հայեցակարգի 25-րդ կետը, քանի որ հարկային դաշտի բարեփոխումները, մասնավորապես, շրջանառության հարկի համակարգի վերացումը և ավելացված արժեքի հարկի համակարգի համատարած ներդրումն ավելի շատ վերաբերում են հարկային քաղաքականությանը, որի մասով կարգավորումներն արդեն իսկ սահմանվել են ՀՀ վարչապետի 12.08.2022թ. թիվ 919-Լ որոշմամբ հաստատված 2022-2025թթ. հարկային եկամուտների կառավարման ծրագրով։
Ինչ վերաբերում է ավելացված արժեքի հարկի զրոյական դրույքաչափով հարկվող գործարքներից ԱԱՀ-ի փոխհատուցվող գումարների արագ վերադարձին, ապա հարկ է նշել, որ ՀՀ կառավարության 2021-2026թթ. ծրագրով նախատեսված է օրենսդրությամբ սահմանված կարգով միասնական հաշվին մուտքագրման ենթակա գումարների միասնական հաշվին մուտքագրման միջին ժամկետների տարեցտարի կրճատում, իսկ ներկայումս ԱԱՀ գումարների մուտքագրումը միասնական հաշվին ևս կատարվում է կարճ ժամկետներում։

	Ընդունվել է 

	14. ՀՀ քաղաքաշինության կոմիտե

	07.02.2023թ․

	
	N  01/14.1/1281-2023

	Նախագծի հավելվածի 36-րդ կետը շարադրել հետևյալ խմբագրությամբ.
«36. Առանձնահատուկ ուղղություն կհամարվի ենթակառուցվածքներին զուգահեռ բնակարանաշինության զարգացումը (կխրախուսվի հատկապես մարզերի քաղաքային բնակավայրում բնակարանաշինությունը)՝ հետամուտ լինելով մեծ ծավալով միջազգային ստանդարտներին համապատասխանող բնակարանային ֆոնդի կառուցմանը՝ հիմնված քաղաքաշինական ծրագրային փաստաթղթերի, առկա բնակարանային կարիքների հասցեական բավարարման, գոյություն ունեցող բնակարանային ֆոնդի աստիճանաբար թարմացման և ենթակառուցվածքների հասանելիության ապահովման սկզբունքների վրա։»:




	Ընդունվել է 

	15. ՀՀ կենտրոնական բանկ

	08.02.2023թ․

	
	N 08.1-07/108-23

	1. Հաշվի առնելով այն հանգամանքը, որ 2020թ․ ՀՀ կառավարության կողմից հաստատվել է «Կապիտալի շուկայի զարգացման ծրագիրը», առաջարկում ենք հայեցակարգի «Գերակայություն 5 Կապիտալի հասանելիության բարձրացում» բաժնում հղում անել դրան (ընդ որում, տվյալ բաժնի միջոցառումների հիմնական մասը (47, 49, 51 և 52 կետեր) նախատեսված են ծրագրով)։ Մասնավորապես, ներառել կետ հետևյալ բովանդակությամբ.
[bookmark: _Hlk126828985]«Կառավարությունը հետևողական է լինելու Կառավարության կողմից 2020թ․ հաստատված «Կապիտալի շուկայի զարգացման ծրագրով» նախատեսված միջոցառումների իրագործման հարցում։» 


	Ընդունվել է

	2. 49-րդ կետով նախատեսված միջոցառումը շատ ընդհանրական է, առաջարկում ենք հստակեցնել, թե ինչ օրենսդրական փոփոխությունների մասին է խոսքը։
	    Ընդունվել է մասամբ
Օրենսդրական փոփոխությունների իրականացումը կհստակեցվի համապատասխան ծրագրերի մշակման ընթացքում՝ շահագրգիռ մարմինների կողմից


	3. Առաջարկում ենք 51-րդ կետով նշված հետևյալ նախադասությունները․
«Զարգացած դրամական շուկաների բացակայությունը Հայաստանի ֆինանսական հատվածի շահագրգիռ կողմերին ենթարկում է իրացվելիության ռիսկերի և խոչընդոտում է տեղական արժույթով (դրամով) եկամտաբերության աճին, այդ թվում՝ ռիսկ է առաջացնում պետական պարտքի և արժեթղթերի շուկայի մասով։ Ներդրողների համար օրենսդրական պաշտպանության դաշտը լիարժեք չէ մասնավորապես արժեթղթերի հետ գործառնությունների մասով։» 
շարադրել ստորև խմբագրությամբ․
[bookmark: _Hlk126829141]«ֆինանսական շուկաները, ընդհանուր առմամբ, զարգացման որոշակի հաջորդականություն ունեն, և դրամական շուկան (կարճաժամկետ գործիքների շուկան) առաջնային է մյուս շուկաների զարգացման համար՝ հաշվի առնելով դրա կարևորությունը դրամի գնի բացահայտման համատեքստում: Հետևաբար, առանցքային նշանակություն կտրվեն դրամական շուկայի զարգացման ուղղությամբ միջոցառումներին, որպեսզի հնարավոր լինի առաջ գնալ և զարգացնել մյուս` առավել երկարաժամկետ գործիքների շուկաները՝ կորպորատիվ արժեթղթերի, պետական պարտքի և այլ շուկաները։
	Ընդունվել է 

	4. 52-րդ կետով սահմանված միջոցառումը ներառվում է 47-րդ կետով սահմանված միջոցառման ներքո։

	Ընդունվել է 

	16. Երևանի պետական տնտեսագիտական համալսարան
	20.03.2023թ․

	
	N 01/01-355

	1. Նախագծի 2-րդ կետում առաջնահերթությունների տրամաբանությունը խախտված է: Առաջարկում ենք նշված կետը վերաշարադրել հետևյալ բովանդակությամբ. «Հայեցակարգի իրավական հիմք են հանդիսանում Հայաստանի Հանրապետության Սահմանադրությունը, Հայաստանի Հանրապետության օրենքները, ինչպես նաև Հայաստանի Հանրապետության կառավարության 2021 թվականի նոյեմբերի 18-ի N1902-Լ որոշման Հայաստանի Հանրապետության էկոնոմիկայի նախարարության միջոցառումների «Նպատակ 1»-ի «Տնտեսական զարգացման քաղաքականության մշակում և իրականացում, «Տնտեսական զարգացման քաղաքականությունը հաստատելու մասին» Հայաստանի Հանրապետության կառավարության որոշման հաստատում» միջոցառումը»:

	Չի ընդունվել
Նախագիծը ներկայացվել է ՀՀ արդարադատության նախարարություն, որի կողմից իրավական հիմքի առումով առարկություններ չեն եղել

	2. Նախագծի 4-րդ կետի առաջին տողից հանել «հանդիսանում է» բառակապակցությունը։

	Ընդունվել է 

	3. Նախագծի 5-րդ կետի ամբողջ պարբերությունը խրթին է շարադրված և վերանայման կարիք ունի։
	 Ընդունվել է 


	4. Նախագծի 8-րդ կետի «(արտադրական շղթաներում)» բառակապակցությունը առանց փակագծերի բերել «խթանելու է» բառերից հետո։

	Ընդունվել է 

	5. Նախագծի 11-րդ կետի 2-րդ տողի վերջից հանել «հանդիանալու» բառը և դնել միջակետ։

	Ընդունվել է

	6. Գերակայություն 1-ում՝ 11-րդ կետի 3-րդ ենթակետում, նշված է գիտության ոլորտի ֆինանսավորման կտրուկ աճի ապահովման նպատակի մասին: Սակայն, կարծում ենք, միանգամյա կտրուկ աճը էական դեր չի կարող ունենալ ոլորտի երկարաժամկետ զարգացման համար: Խնդիրը պետք է լուծվի ոլորտում վարձատրության մրցակցայնության ապահովմամբ կամ ստեղծած արդյունքին համարժեք վարձատրությամբ, ինչը կապահովի որակյալ կադրերի ներհոսք կամ դրանց արտահոսքի սահմանափակում: Ավելին՝ ո՞րն է այդ կտրուկ աճը, ի՞նչ ենք հասկանում կտրուկ աճ ասելով, ի՞նչ ֆինանսական հաշվարկներ են ընկած սրա հիմքում, ինչպե՞ս և ե՞րբ է սա իրագործվելու
	 Չի ընդունվել
  «Կտրուկ աճն» իմաստային առումով հանդիսանում է ոչ թե մեկանգամյա գործընթաց, այլ տնտեսական զարգացման քաղաքականության իրականացման վերջնարդյունք

	7. Նախագծի 11-րդ կետի 7-րդ ենթակետում գրված է՝ «կրթական հաստատությունների ներկայիս կենտրոնացվածության բարձր մակարդակի (հիմնականում՝ Երևան քաղաքում) նվազեցումը որպես կրթական համակարգի զարգացման առաջնահերթություն»։ Հասկանալի չէ, թե ինչ հիմնավորմամբ է կրթական համակարգի զարգացումը կապված կրթական հաստատությունների ներկայիս կենտրոնացվածության բարձր մակարդակի հետ, քանի որ կրթական համակարգի զարգացում ասելով, առաջին հերթին, հասկանում ենք կրթության որակի բարձրացում, որի գործոններն այլ են, օրինակ՝ դասախոսների մասնագիտական որակներ, դասավանդման նորագույն մեթոդներ, գիտահետազոտական աշխատանքների ինտեգրում կրթական գործընթացին, և այլն: Այս պարագայում, որքանով է խոչընդոտ այն փաստը, որ կրթական հաստատությունները տեղակայված են միմյանց հարևանությամբ։
Այսինքն, կրթական հասատատությունների ապակենտրոնացումը չի կարող դիտարկվել որպես կրթական հաստատությունների զարգացման առաջնահերթություն կամ պայման: Թեև Երևան քաղաքում կրթական հաստատությունների ապակենտրոնացման խնդիրն առկա է, սակայն դրանք առավելապես այլ՝ քաղաքային կառավարման խնդիրներ լուծելու համար են անհրաժեշտ (պետական գույքի առավել արդյունավետ կառավարում, քաղաքի կենտրոնի տրանսպորտային ծանրաբեռնվածության նվազեցում, տարածքների համաչափ զարգացում, կլաստերացում և այլն), ինչը հարկ չկա որպես պայման փոխկապակցել կրթական համակարգի զարգացման հետ: Հետևաբար, կրթական համակարգի զարգացումն ապահովելու համար առավելապես այլ միջոցառումներ են անհրաժեշտ:

	Չի ընդունվել
Խոսքը վերաբերում է ոչ թե և/կամ ոչ միայն կրթական հաստատությունների Երևանից դուրս գտնվելուն, այլ բուն կրթական գործընթացի տարածմանը մարզերում՝ օրինակ․ համապատասխան մասնաճյուղերի բացմամբ։

	8. Նախագծի 11-րդ կետի 9-րդ ենթակետում նշվում է հետևյալը. «կրթական և գիտական ենթակառուցվածքների զարգացման առումով Հայաստանի Հանրապետության կառավարության նպատակադրումն է լինելու նոր, գլոբալ ենթակառուցվածքների ձևավորումը»: Կարծում ենք, հարկ է առավել հստակ պարզաբանել, թե ինչ ենք հասկանում «գլոբալ ենթակառուցվածք» ասելով:

	Ընդունվել է 
Պարզաբանում․ Կրթական «գլոբալ ենթակառուցվածքը»  ներառում է ոչ միայն ուսումնական հաստատությունները, այլ դրան առնչվող հարակից ծառայությունների, լոգիստիկ ենթակառուցվածքների ստեղծումը, օրինակ՝ հանրակացարաններ, տրանսպորտ և այլն

	9. Նախագծի 11-րդի կետի 8-րդ ենթակետից «բնական» և «ապահովման» բառերը հանել և «միջավայրի» բառից հետո ավելացնել «պահպանման» բառը։
	Չի ընդունվել
Կետը խմբագրված է ՀՀ շրջակա միջավայրի նախարարության առաջարկությամբ՝ մասնագիտական շարադրանքով։

	10. Հստակ չեն ձևակերպված գիտելիքահենք տնտեսության ձևավորման մեխանիզմները․ հիմնավորման անհրաժեշտություն ունեն նախագծի 7-10 կետերը, իսկ 11 կետի առումով՝ ֆինանսավորման նպատակով միջոցների հայթաթման խնդիրը։ 

	Չի ընդունվել
Գտնում ենք, որ ձևակերպումները հստակ են։ Ինչ վերաբերում է գիտելիքահենք տնտեսության ձևավորման մեխանիզմներին և ֆինանսավորմանը, ապա հարկ ենք համարում նշել, որ Նախագծով ներկայացվում է հայեցակարգային մոտեցումները, իսկ մեխանիզմները և ֆինանսավորման աղբյուրները կներառվեն Հայեցակարգից բխող ընդհանուր և/կամ ոլորտային ռազմավարություններում և ծրագրերում

	11. Նախագծի 12-րդ կետը բարեհունչ չէ ձևակերպված: Առաջարկում ենք վերախմբագրել հետևյալ ձևակերպմամբ. «Հայաստանի Հանրապետության կառավարությունը հետամուտ է լինելու համախառն ներքին արդյունքի ձևավորման գործում առավելագույն թվով մարդկանց ներգրավմանը՝ ապահովելով Հայաստանի Հանրապետության ամբողջ տարածքում համաչափ սոցիալ–տնտեսական առաջընթաց, որակյալ ենթակառուցվածքների զարգացում»:

	Ընդունվել է 

	12. [bookmark: _Hlk126832758]Նախագծի 14-րդ կետում կրկնաբանություն կա (մարդ-անհատ): Առաջարկում ենք վերախմբագրել հետևյալ ձևակերպմամբ. «ՀՀ կառավարությունը կարևորում է սոցիալական ծրագրերի կայուն և պարբերաբար իրականացումը՝ նպատակադնելով անհատի առողջության պահպանումը, շարունակական կրթության ապահովումը, այդ թվում՝ մասնագիտական հմտությունների շարունակական զարգացումը»: 

	Ընդունվել է 

	13. Նախագծի մեջ բավականին ծավալուն անդրադարձ կա գիտելիքահեն տնտեսության ստեղծմանը, սակայն գերակայությունների շրջանակում անդրադարձ չի կատարվում տնտեսության թվայնացմանը կամ ՀՀ Կառավարության թվային օրակարգին, որը մեծապես կնպաստի գիտելիքահեն տնտեսության զարգացմանը։ Բացի այդ, տնտեսության թվայնացման ներկայացումը Նախագծի մեջ անհրաժեշտ է, քանի որ գիտելիքահենք տնտեսության զարգացմանը զուգահեռ, հայեցակարգի այլ դրույթներով նախատեսվում են ենթակառուցվածքների կառավարում, սակավաթափոն տեխնոլոգիաների ներդրում, բնական պաշարների կայուն կառավարում և այլն, որոնք ենթադրում եմ տնտեսության թվայնացման մեծածավալ աշխատանքներ։ 

	 Ընդունվել է մասամբ
Ընդունելի ենք համարում տնտեսության թվայնացման նպատակադրումը, սակայն այն հանդիսանում է գործիք և ոչ թե գերակա ուղղություն տնտեսական գործընթացի զարգացման համար, մասնավորապես ենթակառուցվածքների կառավարման, սոցիալական ծրագրերի իրականացման և այլնի  համար։ 

Ընդունվել է 
[bookmark: _Hlk133583105]Պարզաբանում․ 11-րդ կետում ավելացվել է նոր 11-րդ ենթակետ հետևյալ բովանդակությամբ՝ «տնտեսության թվայնավման գործընթացի ապահովում»։

	14. Գիտելիքահենք տնտեսություն ձևավորելու և մարդկային կապիտալի զարգացման գերակայությունները կյանքի կոչելու հիմնական մոտեցումների շրջանակներից դուրս է մնում ոլորտում առկա հիմնահարցերի լայն շրջանակ, որոնցից կարելի է առանձնացնել, օրինակ՝ համալսարան-մասնավոր հատված հետազոտական համագործակցությունը (University/industry research collaboration), գործարար հատվածում հետազոտողների ներգրավվածությունը, գիտահետազոտական ոլորտում կլաստերային զարգացվածության մակարդակը (State of cluster development) և այլն։ Հարկ է նկատել, որ այս բաղադրիչներով Հայաստանը դեռևս նկատելիորեն հետ է մնում տարածաշրջանի մյուս երկրներից։

	Չի ընդունվել
Ներկայացված առաջարկությունը կրում է ռազմավարական բնույթ, իսկ օրինակները՝ միջոցառումների բովանդակություն ունեն։ Չվիճարկելով վերջիններիս կարևորությունը՝ գտնում ենք, որ դրանք պետք է ներառվեն Հայեցակարգից բխող ռազմավարություններում և ծրագրերում։

	15. Նախագծի 15-րդ կետի «այսինքն՝ տնտեսությունում ներդրված ռեսուրսները պատրաստի թողարկման վերածելու արդյունավետության բարձրացման հնարավորությունից» միտքը հանել։
	Ընդունվել է 

	16. Գերակայություն 2-ում «տեխնոլոգիական առաջընթաց, արտադրողականության աճ, բարձր ավելացված արժեք և արժեշղթաների խորացում» ենթավերնագրի 16-րդ կետում շեշտադրվում է, որ առաջնահերթություն է տրվում գործարար միջավայրում մրցունակության բարձրացման քաղաքականության որդեգրմանը՝ տրամադրելով լրացուցիչ խթաններ մասնավոր հատվածում տեխնոլոգիական զարգացման և արտադրողականության բարձրացման համար, մասնավորապես՝ նպաստավոր պայմաններ ստեղծելով արտասահմանյան փորձառու մասնագետների ներգրավման համար։ Կարծում ենք, չպետք է սահմանափակվել միայն վերջինով և ելնելով ոլորտում առկա հիմնախնդիրների (որոնց մի մասը ներկայացված է նախորդ կետում) հրատապությունից, կարելի է ընդլայնել իրականացվող միջոցառումների շրջանակը: Այս առումով, առաջնահերթ նախապատվություն պետք է տրվեր հենց այդ հիմնահարցերի լուծմանը, օրինակ՝ գիտահետազոտական ծախսերի ավելացմանը, պետություն-մասնավոր հատված, ինչպես նաև համալսարան-մասնավոր հատված հետազոտական համագործակցության խորացմանը և այլն։ 

	Չի ընդունվել
Չվիճարկելով դրանց անհրաժեշտությունը,  գտնում ենք, որ դրանք պետք է ներառվեն Հայեցակարգից բխող ռազմավարություններում և ծրագրերում։  Առաջարկներից մի քանիսը ներառված են Հայեցակարգի այլ կետերում, մասնավորապես ֆինասնավորման ավելացում տե՛ս Գերակայության 1-ի 11-րդ կետի 3-րդ ենթակետ, գիտահետազոտական աշխատանքների մասով տես Գերակայություն 1, կետ  10 և այլն։

	17. Նախագծի 22-րդ կետի 4-րդ տողում «ձեռնարկությունների» բառից հետո ավելացնել «և սառնարանային տնտեսությունների» բառակապակցությունը։

	Ընդունվել է 


	18. Գերակայություն 4-ում, որը վերաբերում է ներդրումային և գործարար միջավայրի բարելավմանը, բացակայում են ոլորտի համար կարևոր կապիտալի շուկայի զարգացմանն ուղղված միջոցառումները կամ առկա հիմնախնդիրների լուծմանն ուղղված առաջնահերթությունները:
Մասնավորապես՝ կապիտալի առաջարկի վրա էապես ազդում են ֆինանսավորման ոլորտի ռիսկերը, կապիտալի շուկայի իրացվելիության մակարդակը և այլն, որոնց մասով կոնկրետ նպատակադրումներ չկան:
Մյուս կողմից, բաց է թողնված կապիտալի պահանջարկի ձևավորման հիմնախնդիրը, որը կարող է մեծանալ միայն տնտեսությունում մրցակցության մեծացման, հետագա կայուն աճի տեմպերի պարագայում: Ներկա զարգացման պայմաններում չենք կարող ասել, որ կապիտալի առաջարկի խնդիր ունենք, քանի որ նման խնդիրը կուղեկցվեր ֆինանսական ինստիտուտների մոտ դրանց պակասուրդով և պահանջարկի մեծացմանը ոչ համարժեք փոփոխման հետևանքով տոկոսադրույքների աճով:
Այս առումով, կարևոր է նաև ոչ բանկային ֆինանսական ինստիտուտների, մասնավորապես՝ ներդրումային ֆոնդերի զարգացումը, որոնք նոր ստեղծվող բիզնեսների, ստարտափների և վենչուրային ոլորտների ֆինանսավորման հիմնական մասնակիցներն են:
Կապիտալի հասանելիության բարձրացումն ունի առանցքային նշանակություն տնտեսության ֆինանսավորման և տնտեսական զարգացման տեսանկյուններից։ Կապիտալի հասանելիության բարձրացման քաղաքականության հենքում դիտարկվում են երկու հիմնական ուղղություններ՝ 1) կապիտալի առաջարկի ավելացում և 2) կապիտալի շուկայի մեխանիզմների զարգացում:

	Չի ընդունվել
Սույն նախագծով հաստատվում է Հայեցակարգ, իսկ միջոցառումները ներառվում են ռազմավարություններում և ծրագրերում։ Չվիճարկելով առաջաևկվող միջոցառումների կարևորությունը, գտնում ենք, որ դրանք չպետք է ներառվեն այս փաստաթղթում։
Կապիտալի շուկայի վերաբերյալ հայեցակարգային մոտեցումները Գերակայություն 4-ի կետ 32-ը։ 

	19. Գերակայություն 4-ում ներկայացված ներդրումային և գործարար միջավայրի բարելավման քաղաքականության մշակման տեսանկյունից առանցքային նշանակություն ունի ներդրումային և գործարար միջավայրի գործոնների խորքային վերլուծությունը, որոնք հնարավորություն կտան բացահայտել ոլորտում առկա հիմնախնդիրները, ինչպես նաև բարեփոխումների խորացման հնարավորությունները: Մասնավորապես, տարիներ շարունակ Հայաստանը բարձր դիրք է զբաղեցրել ոլորտի իրավական և նորմատիվային կարգավորումների ցուցանիշներով, մինչդեռ զիջել գործնականում դրանց կիրառման գնահատականներով: Ըստ այդմ, հնարավորություն կտրվի սահմանել այս ոլորտում բարեփոխումների իրականացման առաջնահերթություն և հիմնավորել առանձին ուղղություններում բարեփոխումների իրականացման անհրաժեշտությունը: Հակառակ դեպքում, տնտեսական քաղաքականության այս գերակայության շրջանակներում իրականացվող մեխանիզմների ընտրությունը կարելի է որակել ոչ նպատակային երկրի գրավչության և գործարար միջավայրի բարելավման տեսանկյունից: Մինչդեռ, տարակուսելի է այն մոտեցումը, համաձայն որի, հայեցակարգի 28 կետում պոտենցիալ ներդրողին տնտեսական և իրավական բարեփոխումների մասին շարունակաբար իրազեկումը նպատակուղղված է ներդրումների ներգրավմանը: Ակնհայտ է, որ այս տեսանկյունից առավել առաջնային է ներդրումների անվտանգության ապահովման, երկարաժամկետ ներդրումների ապահովման, ներդրումային գրավչության բարելավման ուղղված լայնածավալ միջոցառումների իրականացումը: 
Նույն տեղում կարելի է որոշակի չափով ներկայացնել հարկաբյուջետային և դրամավարկային քաղաքականության ակնկալվող ուղղությունները՝ որպես ներդրումների ներգրավման կարևոր պայմաններ։ Վճարահաշվարկային ու ներդրումային համակարգերի նորամուծությունները էլեկտրոնային գործիքակազմի միջոցով ամբողջ աշխարհում ունեն զարգացման նոր միտումներ, որոնք կարելի է ներառել այս համատեքստում։

	Ընդունվել է ի գիտություն
Պարզաբանում․ Առաջարկվող մոտեցումները ռազմավարական բնույթի են և ոչ թե հայեցակարգային

	20. Նախագծի 37-րդ կետի վերջում «նպատակով» բառը փոխարինել «միջոցով» բառով։
	Ընդունվել է 

	21. Նախագծի 40-րդ կետի 2-րդ և 3-րդ կետերը շատ կարևոր են, քանի որ աղբի գերեզմանոցը Նուբարաշենում բազում հիվանդությունների, այդ թվում՝ քաղցկեղի առաջացման աղբյուր է, և տարիներ շարունակ խոսվում է աղբի վերամշակման գործարան կառուցելու մասին, ուստի, թափոնների կառավարումը շատ մեծ ռեսուրսներ պարունակող գործընթաց է, և ցանկալի կլիներ արձանագրել այդ միջոցառման իրատեսականությունը։

	Ընդունվել է ի գիտություն

	22. Այսպիսով.
1. Դիտարկվող հայեցակարգի ընդունման անհրաժեշտությունը միանշանակ է, իսկ Նախագծով ամրագրված գերակայությունների կառուցվածքը և բովանդակությունը ցույց են տալիս, որ ընտրված է ժամանակակից և անհրաժեշտ գործիքակազմ երկրի տնտեսական քաղաքականության իրականացման համար, սակայն ինչպես բովանդակային, այնպես էլ ժամանակագրական առումով անավարտ է:
Նախագծի ամբողջ տեքստում բացակայում են արձանագրված նպատակներին հասնելու ժամկետները: 2011 թ. ՀՀ Կառավարության արտահանմանը միտված արդյունաբերական քաղաքականության հայեցակարգում արձանագրված ոլորտներից բացի, նորը միայն ռազմաարդյունաբերություն է, իսկ կոնյակագործությունը, գինեգործությունը, ինչպես նաև ադամանդագործությունը և ոսկերչությունը բացակայում են: Արդյո՞ք այդ ոլորտներն այլևս գերակայություն չեն:
Ակնհայտ է, որ ՀՀ–ում պետք է հասնել հումքի արդյունահանումից մինչև վերջնական արտադրանքի ստացումը, որի արդյունքում ավելացված արժեքները ավելի մեծ կլինեն: Կարծում ենք նաև, որ շեշտադրելով արժեշղթաների մեծացման անհրաժեշտությունը, արժեր Նախագծում շատ հասցեական ներկայացվեր մի քանի արժեշղթա:
Օրինակ՝ մետաղական հանքանյութի արդյունահանում – հարստացում - խտանյութի ստացում (պղնձի և մոլիբդենի) – վերջնական և զուտ պղնձի արտադրություն – մալուխի և այլ արտադրություններ - ռազմաարդյունաբերական համալիրի արտադրություններ և այլն:
Այսպիսի շղթա կարելի է ներկայացնել նաև տեքստիլի մասով. բամբակագործությունն – մանվածքային արտադրությունն - տրիկոտաժի արտադրություն – կարի արտադրություն: 
Նախագծում ամրագրված գերակայությունները, մեր կարծիքով, պետք է ամրապնդվեն որոշակի իրավական կարգավորումների կամ հստակ կիրարկման պահանջով, կամ նոր կարգավորումների ընդունմամբ: 
Նախագծից չի երևում նաև, թե հավակնում է արդյոք ՀՀ-ն վերստին դառնալու արդյունաբերական երկիր: Ուստի, արդեն իսկ 2014 թ. նոյեմբերից գործող ՀՀ «Արդյունաբերական քաղաքականության մասին» ՀՀ օրենքի առնվազն երկու դրույթ պետք է կյանքի կոչել՝ հնգամյա պետական արդյունաբերական ծրագրի մշակումը և արդյունաբերական գոտիների ձևավորումը: Դրանք անհրաժեշտ գործիքներ են տնտեսական քաղաքականության իրականացման համար:
Ընդհանուր տպավորությունն կա, որ այս հավակնոտ վերնագրով հայեցակարգի նախագիծը ամբողջովին չի ներառում ՀՀ տնտեսական քաղաքականության բոլոր ուղենիշներն ու գերակայությունները, ուստի որոշակիորեն վերանայման կարիք ունի։
2. Նման Նախագիծը պահանջում է, նաև  արտաքին և ներքին հնարավոր ռիսկերի վերլուծություն։ Համաշխարհային տնտեսության զարգացման ներկայիս մարտահրավերների, ինչպես նաև ՀՀ տնտեսության կառուցվածքային խնդիրների խորը վերլուծության բացակայությունը ՀՀ տնտեսական քաղաքականության հայեցակարգում կարող է անիրագործելի դարձնել ՀՀ համաչափ սոցիալ-տնտեսական առաջընթացը։ 
Այս համատեքստում, կարծում ենք չափազանց կարևոր է, որպես տնտեսական քաղաքականության առաջնահերթություն դիտարկել երկրի գյուղատնտեսության զարգացումը։
3. Նախագծում բացակայում է իրավիճակային վերլուծությունը, ինչպես նաև նմանօրինակ հայեցակարգերի նկատմամբ համեմատությունների անցկացումը: Այն հնարավորություն կտար առավել համակողմանի գնահատել ներկայիս տնտեսական իրավիճակը, բացահայտել և հիմնավորել ներկայում կիրառվող գործիքակազմը և մեխանիզմները, ինչպես նաև ներկայացնել թե որքանով են վերջիններս կատարելագործված և նորացված նախկինների նկատմամբ:
4. Նախագծում թույլ են արտահայտված այն իրողությունները, (աշխարհաքաղաքական, տարածաշրջանային և տնտեսական մարտահրավերները), որոնք ծառացել են Հայաստանի Հանրապետության առջև: Այս համատեքստում Նախագծում առավել նշանակալի տեղ պետք է հատկացվեր տնտեսական անվտանգության և ռազմաարդյունաբերական համալիրի հարցերին, այդ թվում՝ այդ ոլորտներում Հայաստանի կարողությունների զարգացմանը: 
Նախագծում չեն դիտարկվում նաև տարածաշրջանային կապուղիներն ու կոմունիկացիաները, ինչպես նաև ԵԱՏՄ ինտեգրացիոն շրջանակներում տնտեսական հնարավորությունների խորացումն ու թիրախային շուկաները: Այս առումով, նպատակային կլիներ բացահայտել, թե որքանով հնարավոր կլինի տարածաշրջանային առանցքային կոմունիկացիաներն ու ինտեգրացիոն մոդելներն օգտագործել ի նպաստ Հայաստանի Հանրապետության սոցիալ-տնտեսական կայուն զարգացման ու առաջխաղացման։




	Ընդունվել է ի գիտություն

Պարզաբանում․ Իրականացման ժամկետները կսահմանվեն Հայեցակարգից բխող համապատասխան ոլորտային ռազմավարություններով և ծրագրերով։ Վերջիններիս մեջ կներառվեն նաև առաջարկությամբ ներկայացված ռիսկերի գնահատումը և առանձին ոլորտների զարգացման ռազմավարական ուղղությունները



	17. Մ․ Խ․ Քոթանյանի անվան ինստիտուտ
	24.03.2023թ․

	
	N 2469-9

	1. Հայեցակարգի «Ընդհանուր դրույթներ» մասում․
1.1. 1-ին կետում առաջարկում ենք «տեսակետը և գործողությունն է՝ ուղղված Հայաստանի Հանրապետության սոցիալ–տնտեսական կայուն զարգացմանն ու առաջխաղացմանը» բառերը փոխարինել «տեսակետն է Հայաստանի Հանրապետության 2023-2035 թվականների սոցիալ–տնտեսական զարգացման ու առաջխաղացման վերաբերյալ»։ 
Ըստ էության, ժամանակահատվածը կարող է սահմանվել այլ, ավելի երկար ժամանակահատվածի տեսքով, սակայն հայեցակարգը պետք է ունենա ժամանակային հորիզոն և կրի երկարաժամկետ բնույթ։ 
Ինչ վերաբերում է Հայեցակարգից բխող գործողություններին, ապա դրանց սահմանումը և նկարագրությունը, ըստ Հայեցակարգի, պատվիրակված է ոլորտային փաստաթղթերին (տե'ս 6-րդ կետը), ըստ որի նախանշված գերակայությունների համատեքստում պետք է ընդունվեն, վերախմբագրվեն կամ վերաշարադրվեն գործող և հաջորդող տարիների համար մշակվող ոլորտային հայեցակարգերն ու ռազմավարությունները։ Մինչդեռ որպես Հայեցակարգի ընդունման նպատակ դիտարկվել է Հայաստանի Հանրապետության տնտեսական զարգացման քաղաքականության գերակայությունների սահմանումը, ինչը ապահովված է տեքստում։ 
Ընդ որում, հայեցակարգերի ու ռազմավարությունների ընդունման անխուսափելիությունը ապահովելու նպատակով կարիք կա առանձին հանձնարարական սահմանել ՀՀ ոլորտային նախարարություններին և/կամ լիազորություններով օժտված պետական մարմիններին։ 

1.2. Հայեցակարգի 2-րդ կետում նախ պետք է ապահովել հղումը ՀՀ Սահմանադրությանը և ՀՀ օրենքներին, ապա նոր՝ ՀՀ կառավարության լոկալ բնույթի որոշմանը։ Ուստի՝ անհրաժեշտ է փոխել հղումների հաջորդականությունը՝ ըստ իրավական ակտերի գերակայության։  

1.3. Հայեցակարգի 4-րդ կետը առաջարկում ենք վերաշարադրել հետևյալ կերպ․ 
«Տնտեսական քաղաքականության հենքն է տեխնոլոգիական առաջընթացը, ինչի իրագործումը պայմանավորված է մարդկային կապիտալի զարգացմամբ և գիտելիքահենք տնտեսության ստեղծմամբ։ Պետության հիմնական նպատակներից է Հայաստանում մարդկային կապիտալի զարգացումը և մարդկային տաղանդի դրսևորման  համար անհրաժեշտ նախադրյալների ձևավորումը։»։ 

1.4. Ընդհանուր դրույթները պետք է պարունակեն նաև տնտեսական քաղաքականության ընտրված ձևի վերաբերյալ արձանագրումները՝ կառուցվածքային, թե կայունացման, ինչպես նաև մի ձևից մյուսին անցման ընթացակարգերն ու մեխանիզմները, եթե այդպիսի անցման անհրաժեշտություն առաջանա Հայեցակարգի գործողության ժամանակահատվածում։ 

1.5. Անհրաժեշտ է նաև ձևակերպել նպատակակետերը, այսինքն նախանշված հինգ գերակայություններով սահմանված գործողությունների արդյունքում ի՞նչ ենք ակնկալում ունենալ հնարավորինս չափելի տեսքով։ Օրինակ, ընդհանուր արտահանման ծավալում տեխնոլոգիական արտադրանքի մասնաբաժինը որքա՞ն կկազմի X տարում, կամ նորարարությունների առևտրայնացումը տարեկան (կամ այլ ժամանակահատվածի) կտրվածքով ի՞նչ չափերի կարող է հասնել, և այլն։ Այս հանգամանքը պետք է ուղենիշ հանդիսանա նաև ոլորտային փաստաթղթերի համար, որոնց մշակումը և ընդունումը ենթադրվում է Հայեցակարգով։ 
Դրանով իսկ կապահովվի Հայեցակարգի դրույթների չափելիությունը։ 

	  Ընդունվել է  մասամբ
  Պարզաբանում․  Ավելացվել է «2023-2030 թվականների» բառերը


















  Ընդունվել է
Պարզաբանում լրամշակված տարբերաում հաջորդականությունը ճիշտ է

  Ընդունվել է 























Չի ընդունվել
«1.4» և «1.5» առաջարկներ։ Տնտեսական քաղաքականության ոլորտային ուղղվածությունները, ինչպես նաև մեխանիզմներն ու ընթացակարգերը ռազմավարությունների համատեքստ են, հետևապես դրանք կներառվեն Հայեցակարգից բխող հետագա ռազմավարություններում





	2. Տնտեսական քաղաքականության նախանշված գերակայությունները ճիշտ են ընտրված, սակայն հաճախ Հայեցակարգի դրույթները հռչակագրի բնույթ են կրում՝ «կկարևորվի», «նպատակաուղղված կլինի», «կմշակվի» և այլն։ 

	Ընդունվել է ի գիտություն

	3. Հայեցակարգը չի անդրադառնում դրամավարկային և պետական ծախսերի երկարաժամկետ քաղաքականությանը, ինչը, կարծում ենք, բացթողում է։ 

	Չի ընդունվել 
Դրամավարկային և պետական ծախսերի քաղաքականությունը դուրս է սույն Հայեցակարգի նպատակային շրջանակից։ 

	4. Անհրաժեշտ է նաև դիտարկել սույն Հայեցակարգի և ՀՀ կառավարության 2021-2026 ծրագրի փոխառնչությունը։ 

	Ընդունվել է ի գիտություն
Պարզաբանում ։ Հայեցակարգը անմիջականորեն փոխառնչվում է ՀՀ կառավարության ծրագրին և ներկայացվում է ի կատարումն ՀՀ կառավարության 2021թ․ նոյեմբերի 18-ի N 1902-լ որոշմամբ հատստատված ՀՀ էկոնոմիկայի նախարարությանը վերապահված միջոցառման (տես Նախագծի 2-րդ կետը)


	5. Հայեցակարգի 11-րդ կետի 1–ին մասով նախատեսվում է, մեջբերում. «կրթության (այդ թվում՝ էկոլոգիական կրթության) ոլորտում երկարաժամկետ ներդրումների շեշտակի աճ», սակայն թե ինչպե՞ս է դա իրականացվելու` որևէ հստակեցում կամ հիմնավորում չկա, օրինակ` ԲՈՒՀ–երում համապատասխան կենտրոններ հիմնադրելով, կամ նոր` արդիական մասնագիտություններ ներմուծելով և այլն։
	Չի ընդունվել 
Իրականացման միջոցառումները կներառվեն Հայեցակարգից բխող հետագա ռազմավարություններում


	6. Հայեցակարգի 11-րդ կետի 7–րդ մասով նախատեսվում է կրթական հաստատությունների ներկայիս կենտրոնացվածության բարձր մակարդակի (հիմնականում՝ Երևան քաղաքում) նվազեցումը որպես կրթական համակարգի զարգացման առաջնահերթություն, սակայն որի արդյունավետությունն ապացուցված չէ։

	Ընդունվել է ի գիտություն

	7. Հայեցակարգի 12-րդ կետի համաձայն`  Հայաստանի Հանրապետության կառավարությունը հետամուտ է լինելու ջանքեր գործադրել համախառն ներքին արդյունքի ձևավորման գործում առավելագույն թվով մարդկանց ներգրավման ուղղությամբ՝ ապահովելով Հայաստանի Հանրապետության ամբողջ տարածքով ապակենտրոն և համաչափ սոցիալ–տնտեսական առաջընթաց, որակյալ ենթակառուցվածքների զարգացում։ Անհրաժեշտ է նշել, որ ամբողջ աշխարհը, այդ թվում նաև Հայաստանի Հանրապետությունը այժմ գտնվում են արհեստական բանականության զարգացման շրջանում, որտեղ նվազագույնի է հասցվում մարդկային գործոնը։ Ստացվում է այնպես, որ սույն հայեցակարգով հիմնավորվում և նախատեսվում է հակառա՞կ գործընթացը, թե՞ ինչպես է կատարվելու առավելագույն թվաքանակով մարդկանց ներգրավումը համախառն ներքին արդյունքի ձևավորմանը։ 

	Ընդունվել է ի գիտություն


	8. Հայեցակարգի 13-րդ կետի համաձայն Հայաստանի Հանրապետության կառավարությունը կարևորելու է համայնքներում առկա մարդկային կապիտալի  զարգացումը, համապատասխան ենթակառուցվածքների շարունակական բարելավումը, ինչպես նաև ազգային արդյունքի ձևավորման գործընթացում համայնքների ներգրավման աստիճանի բարձրացումը։ «Համապատասխան ենթակառուցվածքներ.....» պետք է հստակեցվի, թե մասնավորապես խոսքը ո՞ր ենթակառուցվածքներին է վերաբերում։

	Ընդունվել է ի գիտություն

Պարզաբանում․ Համապատասխան ենթակառուցվածքները վերաբերում են բոլոր ենթակառուցվածքներին, որոնք կարող են նպաստել մարդկային կապիտալի զրգացմանը

	18. Երևանի պետական համալսարան
	21.03.2023թ․

	
	N 01/454-23

	1. Փաստաթղթում կատարված շեշտադրումը՝ կապված գիտելիքահենք տնտեսության ձևավորման հետ, կարևոր է և առաջին անգամ չէ Կառավարության փաստաթղթերում ամրագրվում: Ընդհանուր առմամբ՝ կարևոր շեշտադրումներ են կատարված, սակայն բացակայում է համակարգային մոտեցումը: Ցանկալի կլիներ, որպեսզի ներկայացվեր իրավիճակի ամփոփ վերլուծությունը, ինչը մասնավորաբար կարելի էր անել գիտելիքի տնտեսության չափման Եվրոպական վերակառուցման և զարգացման բանկի՝ EBRD-ի մեթոդաբանությամբ: Այն հնարավորություն կընձեռեր, որպեսզի փաստաթղթում ներկայցվեր ուղենիշների շրջանակը, նշվեին գիտելիքահենք տնտեսության ձևավորման առաջընթացի չափման և գնահատման մոտեցումները:

	Ընդունվել է ի գիտություն

	2. «Հայեցակարգում» թվարկված գրեթե բոլոր նպատակները աներկբա ցանկալի, պահանջված են, որոնց ապահովումը կնպաստի ՀՀ տնտեսական և սոցիալական կայուն զարգացմանը։ Գլխավոր խնդիրը դրանց իրագործումն է և այս տեսանկյունից հայեցակարգում  բացակայում է դրանց իրագործմանը միտված կառուցակարգերի հակիրճ նկարագրությունը։ Այս անկատարությունը համընդգրկուն է։ Մասնավորապես․
Նախագծի 1-ին կետում նշվում է․ «Հայաստանի Հանրապետության տնտեսական քաղաքականության հայեցակարգը (այսուհետ՝ Հայեցակարգ) պետության պաշտոնական տեսակետը և գործունեությունն է․․․»։ Հայեցակարգը գործունեություն լինել չի կարող, այն սոսկ ուղեցույց է։

	Ընդունվել է ի գիտություն
Պարզաբանում․ Իրագործման կառուցակարգերը ռազմավարությամբ ներառվելիք տարերրեր են

	3. Նախագծի 3-րդ կետում նշվում է․ «Հայաստանի Հանրապետության կառավարությունը, որդեգրում է գիտելիքահենք տնտեսություն ձևավորելու տեսլականը՝ գիտելիքը հռչակելով տնտեսական զարգացման հիմնական շարժիչ ուժ»։ Գուցե ավելի հստակ լիներ գրել. «Կառավարությունը որպես  տնտեսական զարգացման ռազմավարական նպատակ է սահմանում գիտելիքահենք տնտեսության ձևավորում»: Գրեթե նման նպատակ սահմանված է ԵՄ Լիսաբոնյան ռազմավարությամբ (2000). «…Դառնալ ամենամրցունակ և դինամիկ գիտելիքահենք տնտեսությունն աշխարհում, կայուն տնտեսական աճի ունակ` ավելի շատ ու ավելի լավ աշխատատեղերով և ավելի մեծ սոցիալական միասնությամբ»: Բացի այդ, պետք է ընդունել, որ գիտելիքը տնտեսական զարգացման հիմնական շարժիչ ուժ հռչակել չի կարելի։ Ժամանակակից հասարակությունում հարստության հիմքն է դառնում գիտելիքը, որը մեծապես պայմանավորում է կազմակերպությունների, երկրների և տարածաշրջանների մրցունակությունը և հանդես գալիս որպես զարգացման հիմնական ռեսուրս: Ինչ վերաբերում է ռեսուրսի գերակայությանը՝ այն սահմանվում է ոչ թե կառավարության որոշմամբ կամ հռչակմամբ, այլ հերթափոխվում է հասարակության զարգացմանը զուգընթաց: Ընդունված է առանձնացնել նախարդյունաբերական, արդյունաբերական և հետարդյունաբերական փուլերը: Վերջին փուլի գերակայությունն են մտավոր և տեղեկատվական ռեսուրսները։

	Չի ընդունվել

Ներկայացված շարադրանքը բովանդակային առումով չի տարբերվում առաջարկվող ձևակերպումից

	4. Նախագծի 4-րդ կետում նշվում է․ «Տնտեսական քաղաքականության հայեցակարգի հենքն է հանդիսանում տնտեսությունում տեխնոլոգիական առաջընթացը, ինչի իրագործումն ընկած է մարդկային կապիտալի զարգացման և գիտելիքահենք տնտեսության տեսլականի տիրույթում։ Պետության գերնպատակներից է Հայաստանում մարդկային կապիտալի զարգացումը և մարդկային տաղանդի առաջադիմության համար անհրաժեշտ նախադրյալների ձևավորումը»։ Նախ, գերնպատակ արտահայտությունը տեղին չէ: Բացի այդ,  եթե խոսքը գիտելիքահենք տնտեսության մասին է, ապա նպատակահարմար է նշել դրա հիմնասյուները, այլ ոչ առանձին տարրերը։ Թերևս կարելի էր հիմնվել EBRD Knowledge Economy Index-ի հիմնասյուների վրա՝ Հաստատություններ՝ նորարարությունների համար, Հմտություններ՝ նորարարությունների համար, ՏՀՏ ենթակառուցվածք, Նորարական համակարգ։ Բացի այդ, կարծում ենք, որ հայտարարել, թե մարդկային տաղանդի առաջադիմության համար անհրաժեշտ նախադրյալները նոր պետք է ստեղծվեն իրականության ձևախեղված ընկալում է։  Այդ նախադրյալները կան, անհրաժեշտ է դրանց իրացման համար ստեղծել  կոնկրետ կառուցակարգեր, մասնավորաբար՝ կառավարման ինստիտուտների արդյունավետ գործարկման միջոցով։

	Չի ընդունվել

Նախագծով հաստատվում է Հայեցակարգ, որը ներառում է տնտեսական զարգացման գերակայությունները։ Առաջարկվող հենասյուների նպատակահարմար է ներառել Հայեցակարգից բխող հետագա ռազմավարություններում և ծրագրերում՝ որպես առանձին տարրեր։

	5. Նախագծի 5-րդ կետում նշվում է․ «Հիմնական շեշտադրումներն է հանդիսանալու․ մարդկային կապիտալի զարգացումը, արտադրական արժեշղթաների խորացումը, նոր և գործող բարձր ավելացված արժեք ունեցող արտադրությունների զարգացումը՝ ներառյալ տեխնոլոգիական բարդության խորացումը՝ զուգակցելով այն գիտական նորարարությունների կլանմամբ ու Հայաստանում գործարար միջավայրի և արտաքին մրցունակության ատիճանի բարձրացման խթանմամբ»։ Կարծում ենք, որ տեխնոլոգիական բարդություն արտահայտությունը կոռեկտ չէ: Կառավարության 2021-26 ծրագրում հստակ գրված է «տնտեսական բարդության ցուցանիշ», բացի այդ՝ կարող է լինել արտադրանքի բարդության ցուցանիշ կամ համաթիվ: Անհասկանալի է նաև գիտական նորարարությունների կլանում արտահայտությունը:  Գուցե պետք է լիներ գիտական նորույթները, մշակումները, քանի որ նորարարությունը շուկա դուրս բերված նորույթն է՝ նորույթի ներդրման կամ առևտրայնացման և օգտագործման վերջնական արդյունքը:

	Չի ընդունվել
Հասկացություններն իրրենց բնույթով տարբեր են

	6. Կարծում ենք՝ 8-րդ կետում «Գիտության և տեխնոլոգիայի միջև կապի ստեղծում» արտահայտությունը կոռեկտ չէ՝ անհասկանալի է ինչ կապի ստեղծմանն է այն միտված:

	Ընդունվել է ի գիտություն

	7. 11-րդ կետի շարադրանքը համակարգված չէ։ Այսպես՝ 10-րդ ենթակետում «գործարար միջավայրում գիտահետազոտական բաղադրիչի ինտեգրման խրախուսում» ձևակերպումը հստակեցման կարիք ունի, կամ 6-րդ ենթակետերում «հավասարաչափ զարգացում» եզրի փոխարեն պետք է կիրառել «համաչափ զարգացում» եզրը և այլն։

	Չի ընդունվել
Գտնում ենք, որ համակարգված է թե բովանդակային և թե իմաստայինն առումով

	8. Նախագծի 12-րդ կետը բավական խրթին է ձևակերպված։ Ենթադրաբար այստեղ նկատի է առնվում տնտեսական զարգացման ներառականությունը։ Կարծում ենք՝ պետք է այս միտքը առավել հստակեցնել՝ շեշտադրվելով հենց ներառական զարգացման գաղափարը։

	Չի ընդունվել
Գտնում ենք, որ 12-րդ կետում բերված շարադրանքը շեշտադրում է ներառականության գաղափարը


	9. 13-րդ կետում «ազգային արդյունքի ձևավորման» եզրի փոխարեն պետք է կիրառել «ներքին արդյունք» եզրը։

	Ընդունվել է

	10. Նախագծի 16-րդ կետի 1-ին ենթակետում նշվում է․ «տեխնոլոգիաների ստեղծման, ներմուծման և ներդրման, ինչպես նաև արդյունավետ կիրառման խրախուսման քաղաքականության իրականացում, խրախուսելով տեխնոլոգիական բարդ պրոցեսով և բարձր հավելյալ արժեքով արտադրանք ստեղծող ընկերությունների մուտքը Հայաստանի Հանրապետություն»։ Կարևորելով ՕՈՒՆ-երի դերը՝ այդուհանդերձ կարծում ենք, որ պետք է շեշտադրել նաև ներքին խնայողությունների դերը, քանի որ առանց դրանց՝ որևէ ընկերություն ամբողջությամբ ներդրում չի կատարի, բացի այդ, առանց տեղական մասնակցության չեն ապահովվի ՕՈՒՆ-ի արտաքին էֆեկտները, որոնք նշանակալի գերազանցում են ներդրումների անվանական արժեքը: Բացի այդ «բարձր հավելյալ արժեքով արտադրանք» արտահայտությունում «հավելյալ արժեք» եզրը պետք է փոխարինել «ավելացված արժեք» եզրով։

	Չի ընդունվել
Կետի բովանդակությունը շեշտադրում է օտարերկրյա ներդրումները


	11. [bookmark: _Hlk133583708]Նախագծի 19-րդ կետում պետք է առավել հստակ ամրագրվի տեղեկատվական և հեռահաղորդակցության տեխնոլոգիաների (ՏՀՏ) ենթակառուցվածքների զարգացման անհրաժեշտությունը, քանի որ գիտելիքահնեք տնտեսության հիմնասյուներից մեկը ՏՀՏ ենթակառուցվածքն է։ 
	Ընդունվել է 

	12. Նախագծի 26-րդ կետում է․ «Ներդրումային քաղաքականության առանցքում են ներդրումային պարզ և թափանցիկ ինստիտուցիոնալ համակարգի կայացումը, մրցունակ դաշտի ձևավորումը, ներդրումների ներգրավումն ու  ուղղակի օժանդակությունը, տեղեկատվության հստակության ու հասանելիության ապահովումը»։ Կարծում ենք, որ այս հատվածում պետք է հիմնական շեշտադրումը վերաբերի գիտելիքի ստեղծման, փոխանցման և արդյունավետ օգտագործման տնտեսական խթանների և ինստիտուցիոնալ ռեժիմի՝ այսինքն՝ հիմնասյուներից մեկի մասին, այլ ոչ՝ ընդհանուր առմամբ ինստիտուցիոնալ համակարգի:

	Չի ընդունվել
Շեշտադրում կատարվել է ընդհանուր առմամբ ինստիտուցիոնալ համակարգի վրա, քանի որ սույն փաստաթուղթը Հայեցակարգ է, իսկ առանձին ռեժիմների դիտարկումը ռազմավարական փաստաթղթի տարրերից է։ 

	13. Նախագծի 32-րդ կետերում որպես նպատակ շարադրված է «․․․կապիտալի առաջարկի ավելացում․․․»։ Բայց թե ինչպես և ինչ միջոցներով  պետք է իրագործվի այս առաջին հայացքից պարզագույն խնդիրը  գոնե ուրվագծային տեսքով պետք է ներկայացվի։ Իրականում այն բազմաբարդ լուծում պահանջող հիմնահարց է, կապված է տնտեսական քաղաքականության սկզբունքների ու դրանց իրագործման հետ՝ մասնավորաբար դրամավարկային և ֆիսկալ կառուցակարգերի ընտրության հետ։
Այսպիսով՝ կարող ենք արձանագրել, որ թեև կատարվել է ծավալուն աշխատանք, այդուհանդերձ, նման ձևով փաստաթուղթը ՀՀ Կառավարություն ներկայացնելը ռիսկային է, ոչ ցանկալի: Որպես նախագիծ ներկայացված նյութը հիմնավորումների ու կառուցակարգերի մատնանշման տեսանկյունից ունի ոչ բավարար խորություն: Այն խիստ լրամշակման ու վերանայման, ինչպես նաև խմբագրման կարիք ունի:

	Չի ընդունվել
Իրագործման միջոցները և քայլերը ռազմավարության տարրեր են և կներառվեն Հայեցակարգից բխող ռազմավարություններում







Ընդունվել է ի գիտություն


	19. Հայաստանի գործատուների հանրապետական միություն
	29.03.2023թ․

	
	N 34

	1. Ընդհանուր դրույթներում տեղին կլինի շեշտադրել ըստ ՀՀ տարածաշրջանների ագրարային տարբերակված քաղաքականության վարումը:

	Չի ընդունվել

Առանձին ոլորտների զարգացման շետադրումները կներառվեն Հայեցակարգից բխող ոլորտային ռազմավարություններոււմ և ծրագրերում

	2. Հայեցակարգում խոսք չի գնում տնտեսության կազմակերպման, տնտեսական քաղաքականության իրականացման գործում կառավարման արդյունավետության բարձրացման հարցերի վերաբերյալ:

	Ընդունվել է ի գիտություն


	3. [bookmark: _Hlk133583856]«Գերակայություններ 3. Ենթակառուցվածքների զարգացում» հատվածի 22-րդ կետում մինչև լոգիստիկ կենտրոնների հիմնումն ընդգծելը, մարզերում՝ գյուղական տարածաշրջաններում ներառել արտադրական ենթակառուցվածքների բարելավումը՝ ուղղված գյուղատնտեսական առաջնային արտադրական միավորների եկամուտների կայունացմանը:
	Ընդունվել է 

	4. Հայեցակարգը ավարտել եզրահանգումով կամ ամփոփումով, որտեղ կնշվի հայեցակարգի ընդունմանը հաջորդող ոլորտային հայեցակարգերի /ռազմավարությունների մշակման, եղածների  լրացուման և ընդունման անհրաժեշտությունը:

	Ընդունվել է մասամբ
Առաջարկությունն արդեն իսկ ներառված է Հայեցակարգի «Ընդհանուր դրույթների» կետ 6-ում

	5. Մարդկային կապիտալի զարգացումը պետք է համաժամանականացվի տնտեսության զարգացման հետ, հակառակ դեպքում կառաջանա մարդկային հոսք դեպի դուրս։
	Ընդունվել է ի գիտություն

	6. Հայեցակարգում բերված են առաջարկներ կապված բուհերի ֆինանսավորման, խոշորացման, ապակենտրոնացման վերաբերյալ, որոնք այստեղ չպետք է լինեն, քանի որ դրանց իրականացումը տակտիկական հարց է, այլ ոչ թե հայեցակարգային։

	Չի ընդունվել
Դրանք հայեցակարգային մոտեցումներ են, տակտիկական հարցը դրանց իրականացման մեխանիզմներն են

	7. Հայեցակարգային հարց է երկրի զարգացման ուղղությունների ընտրությունը և այդ ասպարեզում  բարձր տեխնոլոգիական խոշոր մի քանի ձեռնարկությունների ստեղծումը իրենց բոլոր հարցերով, որը հնարավորություն կտա համաժամանականացնել մասնագետների պատրաստումը, շուկաների նախապատրաստումը և դա  կզարգացնի այդ ասպարեզի փոքր և միջին ձեռնարկատիրությունը։

	Չի ընդունվել
Առաջարկվող առանձին կազմակերպությունների ստեղծումը միջոցառում է, որն առանձին ռազմավարությանը վերաբերող հարց է

	8. Պետությունը պետք է մշակի չափանիշներ, որոնք կծառայեն արտադրողականության մակարդակի գնահատմանը և խթանմանը։

	Ընդունվել է ի գիտություն

	9. Մշտապես ներկայացվում է <<գիտելիքահենք>> տերմինը, բայց ինչ է արվելու գիտության բնագավառում, ինչպես է գնահատվում ներկա վիճակը․ այս հարցերին անրադարձ չկա։ Միգուցե՞ խնդիրը գիտության բնագավառում չէ, որևէ հետազոտական հենք է պետք, որտեղ հասկանալի և արգումենտավորված ներկայացված կլինի, որ խնդիրը <<գիելիքահենքի>>-ում է։
	Ընդունվել է ի գիտություն


	10. Ընդհանուր բնույթի ձևակերպումները շատ են, օրինակ՝  խթանել, ջանք գործադրել և այլն։ Սրանք պետք է պլանավորված ծրագրերով հիմնավորվեն : Տեքստի և ծրարգերի ժամանակացույցում հակասություններ կան։
	Ընդունվել է ի գիտություն

	11. Առանձին բաժին/գլուխ առաջարկում  ենք համագործակցության վերաբերյալ՝ հատկապես գործատուների միություների, բիզնես ասոցիացիաների  և փորձագիտական հանրույթի հետ, որպեսզի ներկայացված լինեն, ինստիտուցիոնալ, կայուն զարգացման միտումներ:
	Չի ընդունվել
Առաջարկությունն ընդհանուր առմամբ վերաբերում է Հայեցակարգից բխող ռազմավարությունների և ծրագրերի գործիքակազմին։ 

	12. Անհրաժեշտ է հիմնավորել ընտրված 5 գերակայությունները, այն իմաստով որ հենց այդ գերակայությունների շնորհիվ է տեղի ունենալու տնտեսության զարգացումը և տնտեսական քաղաքականության նպատակների իրագործումը։
	Չի ընդունվել
Սույն փաստաթուղթը հայեցակարգային բնույթի է և նախանշում է տնտեսական զարգացման հիմնական գերակայությունները, որոնց ուղղությամբ հետագա ռազմավարությունների մշակմամբ կնախանշվեն զարգացման հիմնական գործիքակազմը և տնտեսական զարգացմանն ուղղվածգործիքակազմերը

	13. Գերակայությունների ցանկում առաջարկում ենք ներառել նաև «Կրթությունը»:
	Չի ընդունվել

Կրթության առումով գերակա ուղղությունները ներառված են  «Գերակայություն 1 Գիտելիքահենք տնտեսության ձևավորում և զարգացում» գերակայությունում


	14. Անհրաժեշտ ենք համարում հայեցակարգում կամ առանձին հավելվածում հիմնավորել, որ ներկայացված ներկայացված քաղաքականությունը իրեն արդարացնելու է, հաշվի առնելով համաշխարհային տնտեսական զարգացման ուղղությունները, տեմպը և Հայաստանի համաշխարհային շուկայում ինտեգրվելու նոր միտումները:
	Չի ընդունվել
Սույն փաստաթղթի խնդիրն է վեր հանել այն հիմնական հայեցակարգային մոտեցումները, որոնք պետք է նպաստեն տնտեսական զարգացմանը։ 
Ինչ վերաբերում է արդարացմանը, ապա այն հայեցակարգային մոտեցում է,իսկ հետագա քայլերի իրականացումը և դրանց արդյունքները կբխեն հայեցակարգից բխող ռազմավարություններում և ծրագրերում ներառվելիք միջոցառումներից և դրանց արդյունքներից։ 

	15. Առաջարկում ենք ընդգծել տնտեսական կառուցվածքի փոփոխվելու հնարավոր լինելը, պայմանավորված սույն տնտեսական քաղաքականությամբ:
	Չի ընդունվել
Սույն փաստաթուղթը նպաակ չի հետապնդում Հայաստանի տնտեսության կառուցվածքային փոփոխությանը միտված ուղղությունների սահմանման համար։ Ցանկացած տնտեսությունում (այդ թվում՝ զարգացած) տնտեսական կառուցվածքի փոփոխությունը կրում է երկարաժամկետ բնույթ և այն չի կարող կրել պարտադիր բնույթ, եթե առկա տնտեսական կառուցվածքի դեպքում առնվազն միջնաժամկետում գրանցվում է տնտեսական աճ։

	16. Արտահանմանը վերաբերվող հատվածներում ընդգծել  Որակի կառավարման համակարգերի կարևորությունը՝ ըստ միջազգային ԻՍՈ ստանդարտների և այլ միջազգային սերտիֆիկացումները ըստ CE, GLOBALGAP և ոչ սննդային ապրանքների փորձարկման/ստուգման վերաբերյալ:
	Չի ընդունվել
Ընդհանուր հայեցակարգային մոտեցումը տես կետ 33, ինչն արդեն իսկ ենթադրում է որակի կառավարման համակարգերի առկայություն

	17. Հայեցակարգում ցանկալի կլինի ներառել տնտեսական քաղաքականության մեջ խոշոր ընկերությունների  և միջազգային կորպորացիաների ներգրավման նշանակության մասին, ինչպես նաև ՓՄՁ ոլորտի նշանակությունը

	Ընդունվել է
Տես Կետ 16–ի 1-ին ենթակետ

	20.  «Ավենյու քընսալթինգ գրուպ» խորհրդատվական ընկերության
	23.03.2023թ․

	
	cco@avenueconsulting.am 

	1. ՀՀ կառավարության ծրագրում 19 տեղ հիշատակվում է արտահանում բառը, որից 5-ը առանցքային մտքերում։ Տնտեսական հայեցակարգում գերակայությունների շարքում արտահանումը չի դիտարկվում։ Հիշատակվում է 2 տեղ․ 1-ին՝ մարզերում լոգիստիկ կենտրոնների հիմնման համատեքստում, 2-րդ՝ գերազանցության տնտեսական գոտիների ստեղծման համատեքստում։

	Ընդունվել է ի գիտություն

	2. Հռչակված գերակայությունների շարքում արտահանման շեշտադրմամբ որեւէ գերակայություն չկա սահմանված։ Տպավորություն է, թե ՀՀ-ն շատ մեծ ներքին շուկա ունի, իսկ արտահանումը առաջնային չի տնտեսական քաղաքականության տեսանկյունից։ Այնինչ, Կառավարության տնտեսական քաղաքականության 3 նպատակներից մեկը արտահանումը խթանող պայմանների ապահովումն ու միջավայրի ձևավորումն է: Քանի որ սա հայեցակարգային փաստաթուղթ է, այս շեշտադրումը պետք է ավելի ակնհայտ լինի ու «կարմիր թելով։ անցնի ամբողջ հայեցակարգային դրույթների բովանդակությունով։ 

	Չի ընդունվել
Արդեն իսկ առաջարկում նշվում է, որ « Կառավարության տնտեսական քաղաքականության 3 նպատակներից մեկը արտահանումը խթանող պայմանների ապահովումն ու միջավայրի ձևավորումն է»։ Այս մասով տե՛ս Գերակայություն 4-ը, մասնավորապես կետ 33 ։ 

	3. Չկա որեւէ խոսք տնտեսական դիվանագիտության վերաբերյալ։ Դրա ինստիտուցիոնալ հիմքերի ստեղծման կամ, եթե կառավարությունը գտնում է, որ հիմքերը դրված են, ապա դրա զարգացման վերաբերյալ հաղորդագրությունը բացակայում է։

	Չի ընդունվել
Կարևորելով Տնտեսական դիվանագիտության դերը և նշանակությունը, նշենք, որ այն հանդիսանում է գործիք։

	4. Արդյո՞ք մշակվել է տնտեսական քաղաքականության հայեցակարգի հաղորդակցման ռազմավարություն եւ գործողությունների պլան։ Ինչպե՞ս եք հայեցակարգի կարեւորագույն հաղորդագրությունները հասցնելու շահակիցներինց՝ բիզնես, օտարերկրյա ներդրողներ, վերազգային կորպորացիաներ, միջազգային ֆինանսական ինստիտուտներ, միջազգային դոնորներ եւ այլն։
	Ընդունվել է մասամբ
Պարզաբանում․ Հայեցակարգի մշակման փուլում ամբողջությամբ իրականացվել են հնարավոր հաղորդակցությունների ապահովման գործընթացները ինչպես պետական, այնպես էլ մասնավոր հատվածի միջև։
Նախագիծը տեղադրված է՝ https://www.e-draft.am/projects/5423) և ՀՀ էկոնոմիկայի նախարարի համապատասխան գրություններով շրջանառվել է գիտական և մասնավոր կազմակերպությունների շրջանակում։
Միաժամանակ, ս․թ․ մարտի 23-ին ՀՀ էկոնոմիկայի նախարարությունում գիտական և մասնավոր կազմակերպությունների ներկայացուցիչների մասնակցությամբ և նախարարկ տեղակալ Անի Իսպիրյանի գլխավորությամբ կազմակերպվել է Հայեցակարգի շուրջ քննարկում։  


	5. ՀՀ կառավարության ծրագրի տնտեսական հատվածի հիմքում դրված է ներառականությունը։ Այս հայեցակարգում այդ բառը լիովին բացակայում է։ 

	Չի ընդունվել 
Կոնկրետ «ներառառականություն» բառի ներառումը բովանդակային առումով էական չէ։ Ներառականության բնույթի վերաբերյալ տես Հայեցակարգի 5-րդ, կետ 11, 13 և այլն

	6. Ո՞վ է այս հայեցակարգի «ownership»-ը վերցնելու՝ ՀՀ կառավարությունը, թե ՀՀ էկոնոմիկայի նախարարությունը։ Արդյո՞ք հայեցակարգը համահունչ է մյուս պետական գերատեսչությունների առաջնահերթությունների/գերակայությունների հետ։ 

	 Ընդունվել է

Հայեցակարգը հաստատվելու է ՀՀ կառավարության կողմից, ինչ վերաբերում է այլ ռազմավարությունների հետ համահունչ լինելուն, ապա մշակման ընթացքում դիտարկվել են հնարավոր բոլոր ռազմավարությունները։ Հայեցակարգի 6-րդ կետում հստակ բերված է փոխկապակցվածության վերաբերյալ դրույթը


	7. Հայեցակարգում բացակայում են թվանշային տնտեսության, դրա տրանսֆորմացիայի, թվանշային տեխնոլոգիաների զարգացման վերաբերյալ հաղորդագրությունները։ 


	Ընդունվել է ի գիտություն

	21. ՀՀ ֆինանսների նախարարություն
	20.07.2023 թ.

	
	01/9-2/14393-2023

	ՎԱ 19.07.2023թ. N 02/08.1/24872-2023 գրությամբ ներկայացված  «Հայաստանի Հանրապետության տնտեսական քաղաքականության 2023-2030 թ․թ․ հայեցակարգը հաստատելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք
	Ընդունվել է ի գիտություն

